
LEI
1/2015, deth 5 de hereuér, deth regim especiau d'Aran.

ETH PRESIDENT DERA GENERALITAT DE CATALONHA

Sigue notori a toti es ciutadans qu'eth Parlament de Catalonha a aprovat e jo,
en nom deth Rei e d'acord tamb ¢d qu'establis er article 65 der Estatut
d’autonomia de Catalonha, promulgui era segtienta

LElI 1/2015, DETH 5 DE HEREUER, DETH REGIM ESPECIAU
D'’ARAN

Preambul

Aran constituis laguens de Catalonha ua realitat nacionau damb personalitat
propria e diferenciada, fondamentada en hét qu'era comunitat aranesa dispose
d'ua lengua e ua cultura propries, comunes e compartides damb era résta
d'Occitania, e, ath madeish temps, d'ua antiga tradicion d'autogovérn
férmament defenuda pes aranesi ath long deth temps.

Er occitan, ena sua varietat aranesa, ei era lengua propria d'Aran e ven un des
pilars e un des tréts fonamentaus que configuren era identitat aranesa, en tot
enquadrar-la laguens deth hét nacionau occitan. Eth ligam emocionau des
aranesi damb era sua lengua e, ath madeish temps, era tenacitat a utilizar-la,
n'an permetut, generacion dempUs de generacion, era transmission enquiara
actualitat, e I'an convertida en un des elements més estimadi e excepcionaus
deth patrimoni culturau d'Aran, qu'eth poble e es institucions de Catalonha
tanben reconeishen e avaloren coma propri.

Era vinculacion politica e administrativa d'Aran damb Catalonha a es sons
precedents meés antics enes acords o tractats d'emparanga o proteccion reiau
acordadi o renauidi entre es representants d'Aran e es prumeérs monarques
dera Corona d'Aragon, especiaument a compdar dera dusau mitat deth ségle
XII. Era recérca dera proteccion reiau des monarques catalanoaragonesi siguec
cercada pes abitants d'Aran ena mesura que constituie eth gatge dera plena
libertat e autonomia, tant en encastre personau coma en collectiu, e ath
madeish temps, der exercici der antic dret e costum de gaudir liurament der

usufructe des bosqui, aiglies e montanhes dera val, basa dera vida economica
e essenciau entara subervivenga quotidiana.

Aguest impuls iniciau enta establir e estrénher es ligams d'Aran damb era
Corona d'Aragon se refortilhéc e assolidéc pendent eth reinatge deth rei Jaime |
(1208-1276), eth quau, damb eth consentiment e era ajuda dera poblacion
aranesa, volec mantier tostemp Aran laguens des sdons domenis e non Fincludic
entre es territdris occitans ara scheiranetat que ne renonciéc er an 1259 en
favor dera corona francesa, que s'apoderéc de grana part d'Occitania a
compdar dera des-héta catalanooccitana en Muréth (1213).

Er antic pacte d'Aran damb es prumérs monarques dera Corona d'Aragon se
renauic er an 1313, quan era val retornéec ath domeni dera corona
catalanoaragonesa dempts de trenta ans d'aucupacion francesa. Damb motiu
d'aguest retorn ara sua sobeiranetat, eth 23 d'agost de 1313 eth rei Jaime li
autregéc as abitants d'Aran eth nomentat privilégi d'Era Querimonia, vertadéra
carta magna des libertats araneses, que, pendent més de cinc cents ans,
devenguec era principau basa legau der ordenament politic, juridic e
administratiu aranés.

Garantida dera sua plena libertat e autonomia, tant a nivéu personau coma
collectiu, era defensa des sons privilégis e, ath madeish temps, deth son ligam
damb era Corona d'Aragon e, laguens d'aguesta, damb eth Principat de
Catalonha devengueren es dus principaus objectius dera comunitat e es
institucions araneses pendent es ségles posteriors. Atau, er an 1381, e a
peticion des representants dera val, eth rei Péir Iil establic de nau qu'aguesta
non podesse é&ster jamés plus separada dera corona reiau ne tanpoc deth
Principat de Catalonha, privilégi que posteriorament serie tanben confirmat per
auti monarques deth son linhatge. Era plena incorporacion d'Aran en Catalonha
siguec tanben sollicitada pes sindics e procuradors dera val er an 1411 e
siguec referendada peth Parlament e es Corts catalanes. D'aguesta manera, es
constitucions e auti drets catalans devengueren dret supletdri des privilégis
dera val e, en conseqléncia, garantida tanben dera sua libertat e autonomia
deuant des intromissions potenciaus deth poder reiau.

Maugrat formar part de Catalonha, Aran mantenguec tostemp era sua
singularitat territoriau e eth sistéma e regim politic e administratiu eretadi des
ségles precedenti, e gaudic d'un ample marge d'autonomia en govern des sons
ahérs intérns.

Com d'autes comunitats pirenenques, era basa dera organizacion politica e
administrativa tradicionau aranesa siguec tostemp era casa. A niveu locau, era
assemblada des caps de casa adminisiraue es ahérs dera comunitat e
escuelhie es sons representants, es nomentadi consuls 0 c6ssos. Ath madeish

temps, es pobles aranesi s'acorropauen en circonscripcions administratives
més granes, nomentadi tercons. Aumens dempus deth segle Xlll e enquiath
ségle XVI i auec tres tercons ena val, e d'alavetz enquia sies (Pujolo, Arties e
Garos, Castiéro, Marcatosa, Lairissa e Quate Locs). Cada tergon escuelhie
tanben uns representants especifics, nomentadi conselhérs e prooms.

Enquiath ségle XV, dera relinion des consols de toti es pobles dera val e, ath
madeish temps, des sons conselhérs e prooms, se formaue era Cort o Conselh
Generau dera Val, que constituie era mées nauta institucion de representacion,
govérn e administracion dera comunitat aranesa. Eth Conselh Generau podie
tanben escuélher delegats o representants deth conjunt dera val enta ahérs
especifics, es nomentadi sindics. Totun, dempus de principis dera Edat
Modérna, eth dret d'assisténcia as relinions deth Conselh Generau dera Val
demoréc restringit unicament as conselhérs e prooms nomentadi pes sies
tercons qu'alavetz la conformauen.

Damb era promulgacion des nomentades Ordinaciones, Pragmaticas y Edictos
Reales del Valle de Aran, er an 1618, per mandat deth rei Felip Il d'Espanha,
era composicion, eth sistéma d'eleccion e era manéra de foncionar d'arraitz
medievau deth Conselh Generau dera Val sigueren pregonament modificadi.
Des d'alavetz, era més nauta institucion de govérn e representacion dera
comunitat aranesa restéc integrada exclusivament per tretze membres: sies
conselhérs, sies prodms e un sindic generau, toti eri escuelhudi per tiratge.

Era promulgacion deth Decrét de Naua Planta er an 1718, que tan advérs
siguec entas institucions e libertats catalanes, non afectéc formaument ara Val
d’Aran, que mantenguec eth son sistéma politic e administratiu tradicionau, per
ben que forca demesit ena sua autonomia. Per aquest motiu, eth territori
aranés non restéc integrat laguens deth nau sistéma des corregiments qu'era
autoritat borbonica implantéc pertot Catalonha, e ne constituic un districte
especiau.

Es guérres ispanofranceses de fins deth ségle XVIII e principis deth XIX e eth
pes dera autoritat reiau ena val dificultéren eth foncionament ordinari deth
Conselh Generau dera Val e era sua capacitat de decision. Totun, Aran
mantenguec eth son sistéma administratiu tradicionau enquia aumens er an
1834, quan eth territori demoréc definitivament incorporat ara naua provincia de
Lheida, creada un an abans per Estat espanhou. D'alavetz, eth territori aranés
se convertic en un partit judiciau més dera dita provincia e s'i implantéc eth
sistéma d'ajuntaments generaus en tot er Estat.

Maugrat eth despecatge juridic deth sistéma institucionau tradicionau aranés,
eth son arrebrembe e eth pregon sentiment de comunitat de val perdurec ena
consciéncia e en cor de forca aranesi enquiath prumér tér¢ deth ségle XX, e

rebrotéc esporadicament en béres reivindicacions e accions mancomunades
des ajuntaments aranesi d'aqueth temps. Tanben damb motiu dera aprobacion
der Estatut d'autonomia de Catalonha er an 1932, béri intellectuaus aranesi
residents en Barcelona sollicitéren ath Govérn catalan eth reconeishement des
drets istorics d'Aran, més era iniciativa non prosperec.

Damb eth retorn des libertats democratiques en Estat espanhou er an 1975, era
consciéncia e era reivindicacion des drets istorics d'Aran, e, ath madeish temps,
deth besonh de protegir e oficializar era sua lengua propria emergiren de nau
ena comunitat aranesa, e cristallizéren er an 1978 damb era constitucion dera
associacion de vesins Es Tergons, que ne hec es sues dues principaus
reivindicacions. Eth madeish an, e pendent eth procés de redaccion deth
brolhon der Estatut d'autonomia de Catalonha, era associacion vesiau aranesa
mandéc as parlamentaris catalans amassadi en Sau era sua aspiracion e
exigéncia democratica de reconeishement deth hét diferenciau aranés, eth
besonh de proteccion e oficializacion dera sua lengua, e era sua férma volontat
d'arténher eth restabliment e era recuperacion des institucions politiques e
administratives tradicionaus dera val.

Era justicia e era pertanhenga dera reivindicacion aranesa determinéren un
prumér reconeishement des drets istorics e linglistics d'Aran en Estatut
d'autonomia de Catalonha qu'eth Pariament catalan aprovéc er an 1979. Atau,
er article 3.4 der Estatut establie: «la parla aranesa sera objecte d'ensenyament
i d'especial respecte i proteccio». Era disposicion addicionau pruméra
disposaue: «en el marc de la Constitucio i del present Estatut seran
reconegudes i actualitzades les peculiaritats historiques de ['organitzacié
administrativa interna de la Vall d'Aran». Eth desplegament legislatiu posterior
d'aguesti precéptes estatutaris permetec configurar un estatut juridic
progressivament refortilhat dera lengua propria d'Aran, e, ath madeish temps,
hec possibla era recuperacion des institucions istoriques d'autogovern d'Aran.

En aguest sens, en un prumér moment, era Lei 7/1983, deth 18 d'abriu, de
normalizacion lingliistica en Catalonha, declaréc er aranés, varietat der occitan,
lengua propria d'Aran e proclaméc ceérti drets lingliistics des aranesi, amassa
damb eth mandat adrecat as poders publics de garantir-ne er usatge e er
ensenhament. Més ta deuant, era Lei 16/1990, deth 13 de junhséga, sus eth
regim especiau dera Val d'Aran, concretéc e activec eth reconeishement deth
sistéma institucionau tradicionau aranés, encarnat enes istorics tergons e en
Conselh Generau dera Val, e definic tanben era tipologia e era artenhuda des
sues competéncies. Ath dela, era Lei declaréc tanben era oficialitat
territorializada dera lengua propria dera val, e ne melhoréc es garantides
d'usatge e ensenhament, ath delad d'includir un manament generau d'impulsar-
ne era normalizacion en Aran.

Era aprobacion der Estatut d'autonomia de Catalonha deth 2006 supauséc un
nau e decisiu pas ta deuant en plen reconeishement dera realitat nacionau
occitana d'Aran e, ath madeish temps, un cambiament fonamentau respecte
dera situacion precedenta per ¢o que tanh ara oficialitat dera lengua propria
dera comunitat aranesa. Atau, er article 11 der Estatut establis: «es ciutadans
de Catalonha e es sues institucions politiques reconeishen Aran coma ua
realitat nacionau dotada d'identitat culturau, istorica, geografica e linguistica,
defenuda pes aranesi ath long des ségles. Aguest Estatut reconeish, empare e
respécte aguesta singularitat e reconeish Aran coma entitat territoriau singulara
laguens de Catalonha, era quau ei objécte d'ua particulara proteccion per miei
d'un regim juridic especiau». Ath deld, er article 6.5 declare tanben era oficialitat
dera lengua occitana, nomentada aranés en Aran, en Catalonha. Ath son torn,
er article 94 explicite eth nau marc dera organizacion institucionau propria
d'Aran e es especificitats deth son regim juridic. Fin finau, era disposicion
addicionau cincau establis tanben eth calendari dera revision deth regim
especiau d'Aran enta adaptar-lo a ¢d que dispose eth madeish Estatut.

Damb era aprobacion dera Lei 35/2010, der 1 d'octobre, der occitan, aranés en
Aran, eth Parlament de Catalonha encetéc eth desvolopament deth mandat
estatutari per ¢o que tanh a Aran, e convertic er occitan en lengua oficiau en
tota Catalonha.

Damb era aprobacion d'aguesta naua lei deth regim especiau d'Aran, era
cramba legislativa catalana compléte aguest mandat e, ath madeish temps,
canalize e articule eth legitim dret e era justa aspiracion d'un ample sector dera
poblacion aranesa, exprimit a traués des sons representants politics, d'arténher
un major nivéu d'autogovérn, en tot adaptar era composicion, es competéncies
e eth foncionament deth Conselh Generau d'Aran as naui réptes, besonhs e
aspiracions dera societat aranesa contemporanea.

Ath dela, era Lei preten éster tanben ua naua oportunitat e un estrument de
refortilhament des intensi e pregons ligams qu'istoricament an junhut Aran
damb Catalonha, basadi en respécte mutuau e, ath madeish temps, en plen
reconeishement e estimacion qu'eth poble catalan e es institucions catalanes
an tostemp agut envérs era lengua e era propria cultura dera comunitat
aranesa, e, per estenduda, envéers eth conjunt dera nacion occitana, de quina
forme part Aran.

Aguesta lei s'estructure en sét titols, set disposicions addicionaus, tres
transitories, ua derogatoria e sies finaus.

Titol I. Disposicions generaus

Article 1. Aran

Aran ei ua realitat nacionau occitana, dotada d'identitat culturau, istorica,
geografica e linglistica, defenuda pes aranesi ath long des ségles,
reconeishuda per Estatut d'autonomia de Catalonha coma entitat territoriau
singulara formada pera agropacion de tergons, damb personalitat juridica
propria e plena capacitat e autonomia, estatutariament garantida, entara
gestion des propris interéssi dera comunitat politica que represente.

Article 2. Objécte

1. Aguesta lei establis eth regim especiau propri d'Aran, damb er objectiu de
protegir-ne eth caracteér singular, es drets istorics e era identitat nacionau, que
son reconeishudi, emparadi e respectadi pes articles 11 e 94 e era
disposicion addicionau cincau der Estatut d'autonomia de Catalonha.

2. Eth regim especiau reconeish eth dret e era realitat dera organizacion
institucionau, politica e administrativa d'Aran e ne garantis es competéncies, es
recorsi e era autonomia enta ordenar, governar e gerir es ahérs publics e es
interéssi generaus deth son territori.

Article 3. Natura e regim juridic

1. Aran, coma comunitat politica e entitat de natura territoriau, a personalitat
juridica propria e plena capacitat e autonomia entara gestion des interessi
propris dera comunitat politica que represente, qu'exercis mejangant eth
Conselh Generau d'Aran e es autes institucions d'autogovérn que regule
aguesta lei.

2. Es institucions araneses exercissen foncions propries deth Govérn e dera
Administracion dera Generalitat e foncions que corresponen ara Administracion
focau, enes térmes qu'establis aguesta lei.

3. Aran se regis peth regim juridic qu'establissen aguesta lei, es ndrmes que la
despleguen e es ndormes aprovades pes institucions araneses e,
supletoriament, pera normativa comuna a totes es administracions publiques
catalanes e es normes aplicables as entitats locaus de Catalonha.

Article 4. Territori

Eth territori d'Aran ei format pes sies tergons istorics de Pujolo, Arties e Gards,
Castiéro, Marcatosa, Lairissa e Quate Locs, integradi pes nucléus de poblacion
segients:

a) Pujolo: Tredos, Bagergue, Salardu, Unha e Gessa.

b) Arties e Garos: Arties e Garos.

¢) Castiéro: Escunhau, Casarilh, Betren, Vielha, Gausac e Casau.
d) Marcatosa: Vilac, Aubért, Betlan, Mont, Montcorbau, Arros e Vila.
e) Lairissa: Vilamos, Arres, Arrd, Es Bordes, Bends e Begos.

f) Quate Locs: Bossost, Les, Canejan e Bausen.

Article 5. Integracion singulara d'Aran ena division territoriau de Catalonha

Aran, peth son caractér singular, non podt demorar includida laguens de cap
division territoriau ne administrativa de Catalonha que non sigue era madeisha.

Article 6. Autonomia e posicion institucionau

Corresponen a Aran, per arrason dera autonomia politica estatutariament
garantida: '

a) Es competéncies entara gestion des interéssi propris, que pot exercir jos era
sua responsabilitat, e era capacitat d'intervier en quinsevolhe ahér qu'afécte ath
territori.

b) Es recorsi financérs sufisents enta complir de manéra eficienta e eficaca es
sues foncions e entd prestar es servicis dera sua competéncia, damb
autonomia enta gerir-les.

c) Es potestats administratives superiores qu'era legislacion atribuis as entitats
de natura territoriau, especiaument era potestat enta adoptar disposicions de
caractér generau, era quau pot exercir eth Conselh Generau d'Aran damb era
maxima amplitud reconeishuda per ordenament juridic.

Article 7. Bandéra, escut, hésta e imne

1. Es simbéus d'Aran son era bandéra, er escut, era hésta e er imne
corresponenti.

2. Era banéra d'Aran ei dera color bordéus tradicionau des penons des
parroquies araneses, damb era crotz de Tolosa, dita tanben d'oc o occitana,
d'aur —o color aurid— e enquadrada ath centre. Es braci dera crotz acaben en
punta e acuelhen ath miei er escut d'Aran sense tocar-lo e en tot gésser
d'aguesta.

3. Er escut d'Aran ei un escut de forma quadrilonga, arredonida ena punta e en
ua proporcion d'1 d'ample per 1,1 de long, talhat, damb un prumer niveu
d'argent damb ua clau de faisha de sable —o nere—, e un dusau nivéu d'aur

damb quate balhons de gules —o vermelh—, timbrat per ua corona deth segle
X1V des reis d'Aragon.

4. Era Héesta d'Aran se celebre eth 17 de junh.

5. Er imne d'Aran ei Montanhes araneses, damb eth téxte aprovat peth Conselh
Generau d'Aran.

6. Eth Conselh Generau d'Aran a de participar enes procediments dera
Generalitat qu'afecten es simbeus des institucions e entitats d'Aran.

Article 8. Lengua propria

1. Er aranés, ndm qu'arrecep era varietat autoctona dera lengua occitana en
Aran, ei era lengua propria d'aguest territori e coma tau:

a) Ei era lengua d'usatge normau e preferent des administracions publiques en
Aran.

b) Ei era lengua d'usatge hormau des mejans de comunicacion publics en toti
es formats, especiaument des depenenti dera Corporacion Catalana de Mejans
Audiovisuaus, des entitats locaus e des sues enlitats associatives en territori

d'Aran.

c¢) Ei era lengua normaument emplegada coma lengua veiculara e
d'aprendissatge enes centres educatius d'Aran.

2. Era Generalitat mejancant es sues politiques linglistiques e eth Conselh
Generau d'Aran en marc des sues competéncies an de coordinar es sues
accions en matéria de lengua e an d'impulsar er usatge dera lengua propria
d'Aran enes airaus a on era normalizacion ei especiaument dificultosa, coma ei
eth cas dera Administracion de justicia.

3. Era lengua occitana, nomentada aranés en Aran, ei oficiau en Catalonha e a
d’éster objécte de proteccion en toti es encastres e sectors, cossent damb era
normativa aplicabla. Es poders publics n'an de fomentar era utilizacion, era
promogion, era difusion, eth coneishement e er usatge oficiau, que son reguladi
per lei deth Parlament de Catalonha.

Article 9. Drets lingtistics

1. En Aran totes es persones an eth dret de conéisher e utilizar er aranés e eth
dret d'éster atengudes oraument e per escrit en aguesta varietat der occitan
enes relacions damb totes es administracions publiques, includida era
Administracion electorau, e damb es entitats publiques e privades que ne
depenen. Es actes administratius e es disposicions generaus, e tanben es
estruments de fe publica, dictadi en aranés produsissen plei efectes juridics.

2. En Aran totes es persones, enes sues relacions damb era justicia, eth
notariat e es registres publics, an eth dret d'utilizar er aranés e d'arrecéber
documentacion en aguesta varietat der occitan s'ac solliciten, sense qu'agod
supause cap cost addicionau entada eres e sense que poguen patir indefension
ne retards indegudi pera lengua emplegada.

3. En Aran totes es persones an dret a éster atengudes oraument e per escrit
en aranés ena sua condicion d'usatgéres o consumidores de bens, productes e
servicis, enes termes que disposen es leis.

Article 10. Cultura

1. Era Administracion dera Generalitat e era deth Conselh Generau d'Aran an
de velhar pera proteccion deth patrimoni culturau d'Aran.

2. Es ciutadans d'Aran an dret a accedir en condicions d'igualtat ara cultura
aranesa, comprenuda coma part dera cultura occitana, en totes es sues
expressions, e, especiaument, a conéisher eth patrimoni istoric, culturau,
arqueologic, documentau, juridic, paisatgistic, artistic, scientific, etnologic,
geologic e industriau d’'Aran.

3. Totes es persones an eth déuer de respectar e preservar eth patrimoni
culturau d'Aran.

Article 11. Capitalitat

1. Eth cap-loc d'Aran ei Vielha, qu'ei era sedencga administrativa deth Conselh
Generau d'Aran.

2. Vielha, coma cap-loc d'Aran, ei er espaci de referéncia des servicis
supramunicipaus e nacionaus d'Aran.

Titol II. Des drets e déuers e principis rectors
Capitol I. Drets e déuers

Article 12. Drets e déuers

Sens perjudici des drets e déuers reconeishudi per Estatut d'autonomia de
Catalonha, dera legislacion aplicabla e dera disponibilitat economica e
financéra, es ciutadans d’Aran an, en son encastre territoriau, es drets que
reconeish aguesta lei.

Article 13. Dret de participacion

1. Es ciutadans d’Aran an dret a participar en condicions d'igualtat enes ahérs
publics d'Aran, de manéra dirécta o ben per miei de representants, enes casi e
enes térmes qu'establissen er Estatut d’autonomia de Catalonha e es leis.

2. Es ciutadans d’Aran an dret a elegir es sons representants enes organs
politics representatius e a presentar-se-i coma candidats, cossent damb es
condicions e es requisits qu'establissen es leis.

3. Es ciutadans d’Aran an dret a promair e a presentar iniciatives legislatives en
Parlament, enes térmes gu'establissen er Estatut d'autonomia de Catalonha e
es leis.

4. Es ciutadans d'Aran an dret a promoir era convocacion de consultes
populares per part deth Conselh Generau d'Aran, en matéries dera sua
competéncia, ena forma e damb es condicions qu'es leis establissen.

Article 14. Drets d'accés as servicis publics e a ua bona administracion

Totes es persones an dret a accedir en condicions d'igualtat as servicis publics
e as servicis economics d'interés generau. Es administracions publiques an de
fixar es condicions d'accés e es estandards de qualitat d'aguesti servicis, damb
independéncia deth regim dera sua prestacion.

Capitol II. Principis rectors

Article 15. Disposicions generaus

Eth Conselh Generau d'Aran a d’orientar es politiques publiques cossent damb
es principis rectors qu'establissen er Estatut d’autonomia de Catalonha e
aguesta lei e, en exercici des sues competéncies, a de promoir e adoptar es
mesures de besonh enta garantir-ne era eficacitat plena.

. Article 16. Proteccion des persones e des familhes

1. Eth Conselh Generau d'Aran a de garantir era proteccion des mainatges,
especiaument contra tota forma d'explotacion, d'abandonament, de
mautractament o cruseltat e dera praubesa e es sons eféctes. En totes es
accions amiades a térme er interés superior deth mainatge a d’éster prioritari.

2. Eth Conselh Generau d'Aran a de promoir politiques publiques gque
favorisquen era emancipacion des joens, en tot facilitar-les er accés ath mon

laborau e ar abitatge enta que poguen desvolopar eth son projécte de vida e
participar en igualtat de drets e déuers ena vida sociau e culturau.

3. Eth Conselh Generau d'Aran a de garantir era proteccion juridica des
persones damb andicaps e a de promoir-ne era integracion sociau, economica
e laborau. Tanben a d’adoptar es mesures de besonh enta suplir o completar
eth suport deth son entorn familhau directe.

4. Eth Conselh Generau d'Aran a de garantir era proteccion des persones
granes enta que poguen portar ua vida digna e independenta e participar ena
vida sociau e culturau. Tanben a de procurar era plena integracion des
persones granes ena societat per miei de politiques publiques basades en
principi de solidaritat intergeneracionau.

5. Eth Conselh Generau d'Aran a de promoir era igualtat des diferentes unions
estables de coble, en tot tier en compde es sues caracteristiques, damb
independéncia dera orientacion sexuau des sdons membres.

6. Eth Conselh Generau d'Aran a de promdir era igualtat de totes es persones
damb independéncia dera origina, era nacionalitat, eth séxe, era etnia, era
religion, era condicion sociau o era orientacion sexuau, e tanben a de promoir
era eradicacion deth racisme, der antisemitisme, dera xenofobia, dera omofobia
e de quinsevolhe auta expression qu'atempte contra era igualtat e era dignitat
des persones.

Article 17. Perspectiva de genre

1. Eth Conselh Generau d'Aran a de garantir eth compliment deth principi
d'igualtat d'oportunitats entre hemnes e dmes en accés ara aucupacion, ena
formacion, ena promocion professionau, enes condicions de trabalh, includida
era retribucion, e en totes es autes situacions, e tanben a de garantir qu'es
hemnes non siguen discriminades per rason d'embaras o de maternitat.

2. Eth Conselh Generau d'Aran a de garantir era transversalitat ena
incorporacion dera perspectiva de genre e des hemnes en totes es politiques
publiques enta arténher era igualtat reau e efectiva e era paritat entre hemnes e
omes.

3. Eth Conselh Generau d'Aran a de garantir que s'afronten de manéra integrau
totes es formes de violéncia contra es hemnes e es actes de caractér sexista e
discriminatori; a de fomentar eth reconeishement deth papér des hemnes enes
encastres culturau, istoric, sociau e economic, e a de promoir era participacion
des grops e es associacions de hemnes ena elaboracion e era avaloracion
d'aguestes politiques.

4. Eth Conselh Generau d'Aran a d'arreconéisher e tier en compde era valor
economica deth trabalh de suenh e atencion en encastre domestic e familhau
ena fixacion des politiques economiques e sociaus.

5. Eth Conselh Generau d'Aran, en encastre des sues competéncies, e enes
casi qu'establis era Lei, a de velhar per qu'era liura decision dera hemna sigue
determinanta en toti es casi que ne poguen afectar era dignitat, era integritat e
eth benéster fisic e mentau, en particular per ¢o que tanh ath propri cOs e ara
sua salut reproductiva e sexuau.

Article 18. Coesion e benéster sociau

1. Eth Conselh Generau d'Aran a de promoir politiques publiques que fomenten
era coesion sociau e que garantisquen un sistéma de servicis sociaus, de
titolaritat publica e concertada, adaptat as indicadors economics e sociau
d’Aran.

2. Eth Conselh Generau d'Aran a de velhar pera plena integracion sociau,
economica e laborau des persones e des collectius gu’an més de besonh de
proteccion, especiaument des que se troben en situacion de praubesa e de risc
d'exclusion sociau.

3. Eth Conselh Generau d'Aran a de velhar pera dignitat, era seguretat e era
proteccion integrau des persones, especiaument des més vulnerables.

4. Eth Conselh Generau d'Aran a de garantir era qualitat deth servici e era
gratuitat dera assisténcia sanitaria publica enes térmes qu'establis era Lei.

5. Eth Conselh Generau d'Aran a de promdir politiques preventives e
comunitaries, a de garantir er accés universau as servicis sociaus basics e a de
ténder ara gratuitat d'aguesti, sens perjudici qu'es usatgers contribuisguen en
finangament de determinadi servicis d’acord damb ¢ qu'establisquen es leis e
era cartéra de servicis sociaus.

Article 19. Foment dera patticipacion

Eth Conselh Generau d'Aran a de promoir era participacion sociau ena
elaboracion, era prestacion e era avaloracion des politiques publiques, e tanben
era participacion individuau e associativa enes encastres civics, sociau,
culturau, economic e politic, damb plen respecte des principis de pluralisme,
liura iniciativa e autonomia. Tanben a de facilitar era participacion e era
representacion ciutadanes e politiques, damb ua atencion especiau enes zones
mens poblades deth territori. Tanben a de procurar qu'es campanhes
institucionaus que s'organizen ena escadenca des procéssi electoraus agen
coma fin promoir era participacion ciutadana e qu'es electors arreceben des

mejans de comunicacion ua informacion veraga, objectiva, neutrau e
respectuosa deth pluralisme politic sus es candidatures que concorren enes
processi electoraus.

Article 20. Encastre socioeconomic

1. Eth Conselh Generau d'Aran a d’adoptar es mesures de besonh enta promoir
eth progrés economic e eth progrés sociau d’Aran e des sons ciutadans, basadi
enes principis dera solidaritat, era coesion, eth desvolopament sostenible e era
igualtat d'oportunitats.

2. Eth Conselh Generau d'Aran a de favorir eth desvolopament dera activitat
empresariau e er esperit emprenedor en tot tier en compde era responsabilitat
sociau dera empresa, era liura iniciativa e es condicions de competéncia, e a
de protegir especiaument era economia productiva, era activitat des
emprenedors autondms e era des empreses petites e mejanes.

3. Es organizacions sindicaus e empresariaus an de participar ena definicion
des politiques publiques que les afécten. Eth Conselh Generau d'Aran a de
promoir era mediacion e er arbitratge entara resolucion de conflictes d'interessi
entre es diuérsi agents sociaus.

4. Es organizacions professionaus e es corporacions de dret public
representatiu d'interéssi economics e professionaus e es entitats associatives
deth tresau sector deth territori d’Aran an d’éster consultades ena definicion des
politiques publiques que les aféecten.

5. Eth Conselh Generau d'Aran a de promdir especiaument es relacions
economiques, laboraus e sociaus damb era Euroregion Pirenéus Mediterranea.

Article 21. Miei ambient, desvolopament sostenible e equilibri territoriau

1. Eth Conselh Generau d'Aran a de tier en compde era especificitat dera
‘montanha e a de velhar pera proteccion deth miei ambient, per miei dera
adopcion de politiques publiques basades en desvolopament sostenible e era
solidaritat collectiva e intergeneracionau.

2. Es politiques mieiambientaus s'an de dirigir especiaument ara reduccion des
diferentes formes de destruccion deth miei ambient pes diferentes activitats
economiques e industriaus, era fixacion d'estandards e de niveus minims de
proteccion, era articulacion de mesures correctives der impacte ambientau, era
utilizacion racionau des recorsi naturaus e eth respécte des principis de
preservacion deth miei, conservacion des recorsi naturaus, responsabilitat e
reciclatge e reutilizacion des bens e es productes.

3. Eth Conselh Generau d'Aran a de hér efectives es condicions entara
preservacion dera natura e era biodiversitat, a de promoir era integracion
d'objectius ambientaus enes politiques sectoriaus e a d’establir es condicions
que permeten a totes es persones eth gaudi deth patrimoni naturau e
paisatgistic.

4. Eth Conselh Generau d'Aran a de velhar pera coesion economica e
territoriau en tot aplicar politiqgues gu'asseguren un tractament especiau des
zones de montanha, era proteccion deth paisatge, eth foment des activitats
agraries, ramadéres e silvicoles e ua distribucion equilibrada en territori des
diferenti sectors productius, es servicis d'interés generau e es hilats de
comunicacion.

5. Eth Conselh Generau d'Aran a de facilitar as ciutadans era informacion

mieiambientau e a de fomentar era educacion enes valors dera preservacion e
dera melhora deth miei ambient coma patriméni comun.

Article 22. Mobilitat e seguretat viaria

1. Eth Conselh Generau d'Aran a de promoir politiques de transport e de
comunicacion, basades en critéris de sostenibilitat, que fomenten era utilizacion
deth transport public e era melhora dera mobilitat e garantisquen era
accessibilitat entas persones damb mobilitat redusida.

2. Eth Conselh Generau d'Aran a d'impulsar, d'ua manera prioritaria, es
mesures destinades ar increment dera seguretat viaria e era diminucion des
accidents de ftransit, damb ua incidéncia especiau ena prevencion, era
educacion viaria e era atencion as victimes.

Article 23. Proteccion des consumidors e usatgeérs

1. Fth Conselh Generau d'Aran a de garantir era proteccion dera salut, era
seguretat e era defensa des drets e es interéssi legitims des consumidors e

usatgers.

2. Eth Conselh Generau d'Aran a de garantir era existéncia d'estrumenis de
mediacion e arbitratge en matéria de consum, n’a de promoir eth coneishement
e era utilizacion e a de dar supdrt as organizacions de consumidors e usatgérs.

Article 24. Cooperacion ath foment dera patz e cooperacion ath desvolopament

Eth Conselh Generau d'Aran a de promdir era cultura dera patz e accions de
foment dera patz en mon.

Article 25. Accés as tecnologies dera informacion e dera comunicacion

Eth Conselh Generau d'Aran a de facilitar eth coneishement dera societat dera
informacion e a d’impulsar er accés ara comunicacion e as tecnologies dera
informacion, en condicions d'igualtat, en toti es encastres dera vida sociau,
includit eth laborau: a de fomentar qu'aguestes tecnologies se meten ath servici
des persones e non afécten negativament es sons drets, e a de garantir era
prestacion de servicis per miei des dites tecnologies, cossent damb es principis
d'universalitat, continuitat e actualizacion.

Titol 1ll. Dera organizacion
Capitol |. Eth Conselh Generau d'Aran

Article 26. Eth Conselh Generau d'Aran

1. Eth Conselh Generau d'Aran ei era institucion representativa, de govern e
d'administracion d'Aran, e, enes térmes que dispose aguesta lei, ei elegit per
sufragi universau, pariér, liure, dirécte e secrét.

2. Eth Conselh Generau d'Aran assumis, damb caractér generau, era gestion
ordinaria dera Administracion dera Generalitat en territori d'Aran.

3 Cossent damb era sua tradicion istorica, eth Conselh Generau d'Aran ei
integrat per tretze conselhérs generaus, distribuidi dera manéra seglenta: dus
elegidi peth tergon de Pujolo, dus per Arties e Garos, quate per Castiero, un per
Marcatosa, un per Lairissa e tres per Quate Locs.

Article 27. Organs deth Conselh Generau d'Aran

1. Compausen eth Conselh Generau d'Aran es organs segtients:
a) Eth Plen.

b) Eth sindic.

c¢) Eth Conselh de Govern.

d) Era Oidoria de Compdes.

2 Eth Conselh Generau d'Aran, cossent damb era sua potestat
d'autoorganizacion e per miei deth son reglament organic, pot crear organs
complementaris consultatius e de participacion des ciutadans, des sectors
sociaus e economics e des municipis e es entitats municipaus descentralizades
en matéries dera sua competéncia. Aguesti organs poden ester d'encastre
generau o circumscriuer-se ar encastre de cada tercon.

3. Es conselhs de tergon son organs de caractér complementari d'encastre de
tergon, creadi cossent damb g& qu'establis er apartat 2, e les correspon de
canalizar era participacion ciutadana e locau sus ahérs concréts de cada tergon
damb er objectiu de coordinar damb eficacitat es ahérs qu'eth Conselh Generau
d'Aran geris en territdri aranés.

Article 28. Eth Plen

1. Fth Plen deth Conselh Generau d'Aran ei format peth sindic, que lo presidis,
e pes conselhérs generaus.

2. Corresponen ath Plen es foncions seglentes:
a) Escuélher ath sindic.

b) Aprovar eth reglament organic e es ordenances deth Conselh Generau
d'Aran e auti reglaments.

c) Exercir era iniciativa entara modificacion des limits territoriaus d'Aran.
d) Decidir era ordenacion administrativa deth territori d'Aran.

e) Aprovar e modificar as pressuposti e aprovar es compdes.

f) Determinar es recorsi propris de caracter tributari.

g) Aprovar era plantiha de personau deth Conselh Generau d'Aran, era
relacion de Idcs de trabalth, es bases des proves entara seleccion de personau
e entas concorsi de provision de 10cs de trabalh, era fixacion dera quantia des
retribucions complementaries des foncionaris e eth nombre e eth regim de
personau eventuau, tot acd cossent damb es normes reguladores dera foncion
publica locau, e ratificar eth licenciament deth personau laborau.

h) Exercir era potestat expropiatoria.

i) Aprovar es plans qu'afécten eth territori d'Aran que siguen dera competéncia
deth Conselh Generau d'Aran.

i) Aprovar es formes de gestion des servicis e es expedients entar exercici des
activitats economiques.

k) Delegar e encargar era gestion de competéncies deth Conselh Generau
d'Aran a autes administracions publiques e acceptar delegacions e comandes
de gestion d’autes administracions.

1) Afectar ath servici o ara utilizacion publica es bens deth Conselh Generau
d'Aran e alterar era qualificacion juridica des bens de domeni public.

m) Alienar eth patrimoni.

n) Exercir accions administratives o judiciaus en ahérs dera sua competéncia.

o) Pausar conflictes de competéncies damb autes administracions publiques.
p) Designar es membres dera Oidoria de Compdes.

q) Aprovar o refusar era mocion de censura ath sindic, e tanben es acords
gu'aguest restaque a un ahér de confidanga.

r) Controtlar e fiscalizar era gestion des auti organs deth Conselh Generau
d'Aran.

s) Exercir es autes foncions que li atribuisquen aguesta lei, autes leis o es
disposicions generaus deth Conselh Generau d'Aran.

3. Es competéncies que’'n hén referéncia es letres a, b, ¢, e, I, i, k, p, g e r der
apartat 2 son indelegables.

4. Eth Plen pot delegar es sues foncions en sindic o en Conselh de Govern se
son foncions delegables cossent damb er apartat 3 o damb era norma atributiva
dera foncion.

Article 29. Eth sindic
1. Eth sindic ei era maxima autoritat deth Goveérn e dera Administracion d'Aran.

2. Eth sindic a era més nauta representacion deth Conselh Generau d'Aran.
Tanben a era representacion ordinaria dera Generalitat en Aran.

3. Eth sindic ei elegit peth Plen enes térmes que dispose aguesta lei.
4. Corresponen ath sindic es foncions segtentes:

a) Representar ath Conselh Generau d'Aran.

b) Representar de manéra ordinaria ara Generalitat en Aran.

c) Convocar es sessions deth Plen, fixar-ne er orde deth dia, presidir-ne es
sessions, moderar-ne es debats e reglar-ne es egalizacions damb eth son vot
de qualitat.

d) Convocar, fixar er orde deth dia e presidir, enes madeishi térmes, es
sessions dera résta d'organs collaboradors deth Conselh Generau d'Aran e des
organismes, societats e empreses que ne depenen.

e) Ordenar e supervisar era publicacion e era execucion des resolucions deth
Conselh Generau d'Aran.

f) Dirigir e supervisar es servicis e eth personau deth Conselh Generau d'Aran.

g) Exercir es foncions d'organ de contractacion deth Conselh Generau d'Aran.

h) Ordenar es pagaments e render-ne compdes.

4

i) Impulsar e supervisar era activitat des diferenti organs e servicis deth
Conselh Generau d'Aran.

j) Velhar peth compliment des leis e des reglaments en territdri d'Aran.

k) Exercir accions judiciaus e administratives en ahérs dera sua competéncia e,
en cas d'urgéncia, en ahérs dera competéncia deth Plen, a quin a de rénder
compdes ena sua session immediatament posteriora.

|} Nomentar, s'escatz, ath titular o titulars dera vicesindicatura.

m) Amiar a térme es foncions que li corresponen ath Conseth Generau d'Aran e
gue non agen estat atribuides expréssament a un aute organ e quines i
atribuisque aguesta lei, autes leis o es disposicions generaus deth Conselh
Generau d'Aran.

5. Es competéncies que’n hén referéncia es letres a , b, d, h, j e k der apartat 2
son indelegables.

6. Eth sindic pot delegar es foncions en vicesindic o vicesindics, se n'i a, enes
conselhérs generaus o en Conselh de Govérn, se son foncions delegables
cossent damb er apartat 5 o damb era ndrma atributiva dera foncion.

Article 30. Era vicesindicatura

1. Era vicesindicatura ei un organ d'existéncia potestativa, creat peth sindic e
nomentat per aguest d'entre es conselhers.

2 Eth vicesindic substituis ath sindic en cas de vacanta per abséncia o
malautia e exercis es foncions qu'aguest li delegue.

3. Eth sindic pot nomentar més d'un vicesindic. En aguest cas, era foncion de
supléncia s'a d’amiar a térme per orde que se determine en nomentament.

Article 31. Eth Conselth de Govérn

1. Eth Conselh de Govérn ei format peth sindic, eth vicesindic o vicesindics, se
s'escatz, e d'auti consethérs generaus designadi peth sindic.

2. Eth reglament organic deth Conselh Generau d'Aran a d'establir eth
foncionament e era composicion deth Conselh de Govern.

Article 32. Fra Oidoria de Compdes

1. Era Oidoria de Compdes ei integrada pes conselhéers generaus designadi
peth Plen deth Conselh Generau d'Aran, entre quini i a d’auer aumens un
conselhér generau de cada grop politic representat en Conselh Generau

d'Aran.

2. Era eleccion des membres dera Oidoria de Compdes s’a d’amiar a térme
ena pruméra session que celébre eth Conselh Generau d'Aran posteriora ara
sua session constitutiva.

3. Correspon ara Oidoria de Compdes examinar e estudiar es compdes annaus
deth Conselh Generau d'Aran e emeter-ne un informe abans qu'eth Plen les

aprove.

4. Era Oidoria de Compdes pren es sues decisions per majoria simpla des
membres presents. S'eth nombre de membres presents non rebat era
proporcionalitat deth Plen, s'aplique eth sistema de vot ponderat.

Article 33. Eth Proom d'Aran

1. Eth Conselh Generau d'Aran pot crear era institucion deth Proom d'Aran, que
se relacione damb eth Sindic de Gréuges cossent damb er article 78.4 der
Estatut d'autonomia de Catalonha.

2. Era estructura, es foncions e es objectius deth Proom d'Aran s’an de
d'establir per reglament deth Conselh Generau d'Aran.

3. Eth cargue de proom d'Aran non ei retribuit, meés pot percéber es
indemnizacions e es diétes que corresponen per exercici deth cargue.

Article 34. Era Comission de Patrimoni

1. Era Comission de Patrimoni exercis es foncions d'assessorament,
elaboracion d'informes e participacion en matéria de patrimoni culturau,
ordenacion deth territdri e urbanisme e proteccion ambientau.

2. Ena composicion dera Comission de Patrimoni i poden participar
representants designadi per autes administracions per arrason dera materia.

3. Era composicion, era organizacion e es foncions dera Comission de
Patrimoni s’an d'establir per reglament deth Conselh Generau d'Aran.

Capitol Il. Regim de foncionament des organs collegiadi

Article 35. Normes generaus de foncionament

1. Es organs collegiadi foncionen en regim de sessions ordinaries de
periodicitat preestablida e de sessions extraordinaries, que, ath dela, poden
ester urgentes.

2. Es acords des organs collegiadi s'adopten per majoria simpla, a excepcion
des casi en qué aguesta lei o d'autes leis determinen due se requeris ua
majoria qualificada.

3. Eth vot de qualitat deth sindic régle es votacions en cas d'egalizacion enes
organs que'n forme part.

Article 36. Foncionament deth Plen

1. Eth Plen s'amasse en session ordinaria damb era periodicitat que determine
eth reglament organic deth Conselh Generau d'Aran e, aumens, cada dus mesi.
Tanben s'amasse en session extraordinaria se lo convoque eth sindic o s'ac
demanen aumens ua quatau part o més des sons membres.

2 Es sessions deth Plen son publiques e son presidides peth sindic, qu'a de
garantir era participacion de toti es grops politics enes debats e era des
conselhérs presents enes votacions.

Capitol lll. Eleccion e constitucion deth Conselh Generau
d'Aran

Article 37. Candidatures ath Conselh Generau d'Aran

Entara eleccion deth Conselh Generau d'Aran es candidatures an de complir es
requisits seguents:

a) Poden presentar candidatura es partits politics, es federacions de partits e es
coalicions electoraus. Tanben ne pdden presentar es agropacions d'electors
avaladi damb era firma d'un minim deth tres per cent deth cens glectorau deth

tergon corresponent.

b) Cada candidatura a d’auer ua lista barrada damb tanti ndoms coma membres
deth Conselh Generau d'Aran li pertdquen ath tergon corresponent.

Article 38. Eleccion des conselhérs generaus

1. Es eleccions ath Conselh Generau d'Aran an d'éster convocades peth
Govern dera Generalitat e s'an d’amiar a térme eth madeish dia dera
celebracion des eleccions municipaus.

2 Era eleccion des conselhérs generaus s'a de hér cossent damb ¢o6 que
dispose era legislacion electorau, entre candidatures gu'en corresponent tergon
agen artenhut més d'un cinc per cent deth totau de vots validament emetudi, e
en aplicacion deth sistéma de Hondt.

3. A cada tercon li correspon d'escuélher eth nombre de conselhérs que
determine er article 26.3.

Article 39. Constitucion deth Conselh Generau d'Aran

1. Eth Conselh Generau d'Aran se constituis en session publica ena sua
sedenca eth prumeér dia laborable dempus des quinze dies naturaus seglents a
londeman der acte de proclamacion des sons membres elegidi.

2. Era session constitutiva deth Conselh Generau d'Aran ei presidida per ua
Mésa d'Edat, integrada peth conselher generau de més edat d'entre es
presents e peth més joen, qu'actue coma secretari.

Article 40. Mandat e estatut des conselhéers generaus

1. Eth mandat des conselhérs generaus coincidis damb eth des cossos des
ajuntaments.

2. S'aplique as conselhérs generaus er estatut e eth regim d'incompatibilitats e
d'inelegibilitats aplicables as membres elegidi des corporacions locaus, cossent
damb era legislacion aplicabla.

3. Es conselhérs generaus cessen en cargue per decés, renéncia, incapacitat o
inabilitacion. En aguesti casi corbis era vacanta eth seglient candidat dera lista
respectiva e, un cop acabada aguesta, es suplents, per orde de presentacion.

Capitol IV. Eleccion, estatut e cessament deth sindic

Article 41. Eleccion deth sindic

1. Eth Plen deth Conselh Generau d'Aran escuelh ath sindic d'entre es sons
membres.

2. Era presentacion e eth debat des candidatures e era eleccion deth sindic
s'an d’amiar a térme pendent eth transcors dera session constitutiva deth
Conselh Generau d'Aran.

3. Quinsevolhe des conselhérs generaus pot presentar era sua candidatura a
sindic.

4. Enta éster elegit sindic eth candidat a d’obtier era majoria absoluta de vots
ena pruméra votacion. Se cap candidat non artenh aguesta majoria, s'a de

celebrar, ara seguida, ua dusau votacion, de quina en resulte elegit sindic eth
candidat qu'age artenhut eth major nombre de vots. En cas d'egalizacion en

aguesta dusau votacion, ei elegit sindic eth candidat corresponent ath partit
politic, federacion de partits, coalicion electorau o agropacion d'electors qu'age
un major nombre de conselhérs generaus e, en cas de persistir era egalizacion,
eth candidat deth partit politic, federacion de partits, coalicion electorau o
agropacion d'electors qu'age artenhut més vots en conjunt d'Aran.

Article 42. Estatut deth sindic

1. S'aplique ath sindic er estatut e eth regim d'incompatibilitats e d'inelegibilitats
aplicables as membres elegidi des corporacions locaus cossent damb era
legislacion aplicabla. '

2. Eth cargue de sindic ei incompatible damb quin aute cargue que sigue public
en quinsevolhe auta administracion.

3. Eth mandat de sindic réste limitat a tres mandats consecutius.

Article 43. Cessament deth sindic

1. Eth sindic cesse per decés, rendncia, incapacitat o inabilitacion, e tanben
quan pérd era confidanga deth Conselh Generau d'Aran pera aprobacion d'ua
mocion de censura o er arrefus d'un ahér de confidanca enes térmes
qu'establis er article 45.8.

2. En cas de vacanta, eth nau sindic ei elegit cossent damb ¢o qu'establis er
article 41.

Article 44. Mocion de censura

1. Era mocion de censura ath sindic a d'anar acompanhada deth nom deth
candidat alternatiu, que pot éster quinsevolhe des conselhérs generaus, e a
d’éster presentat per majoria simpla e aprovada per majoria absoluta des
conselhérs generaus, per quina causa era persona prepausada coma candidat
ei escuelhuda automaticament coma sindic.

2. Un madeish conselhér generau non pot presentar més d'ua mocion de
censura pendent eth corresponent mandat.

3. Fth debat e era votacion dera mocion de censura s'an d’amiar a térme tas
dotze deth meddia deth dotzau dia naturau seglient ath dera presentacion dera
mocion en registre deth Conselh Generau d'Aran. S'aguest dia ei inabil, era
mocion de censura s'amie a térme eth dia abil seglient.

Article 45. Ahér de confidanga

1. Eth sindic pot sométer ath Plen un ahér de confidanca, relacionat damb era
aprobacion o era modificacion de quinsevolhe des ahérs seglents:

a) Es pressuposti annaus.

b) Eth reglament organic o un reglament executiu.

c) Era creacion o era regulacion d'un tribut.

d) Un plan o programa d'accion de govern presentat per eth madeish.

2. Solament se poden sométer un maxim de dus ahérs de confidanga en un
madeish mandat.

3. Entara presentacion der ahér de confidanga ei requisit prealable qu'er acord
corresponent age estat debatut en Plen e que non age artenhut era majoria de
besonh entara aprobacion.

4. Era presentacion der ahér de confidanga a de figurar expréssament coma
punt der orde deth dia deth Plen.

5. Era votacion en Plen s’a de her peth sistéma public per crida.

6. Entd considerar obtenguda era confidanga se requeris era majoria
qu'exigisque era legislacion aplicabla enta cada ahér que'n hé referéncia er
apartat 1.

7. Se non s'obten era majoria de besonh entara aprobacion der acord, er aher
de confidanga se considére non superat e eth sindic cesse automaticament e
demore en foncions enquiara prenuda de possession de qui I'age de succedir
en cargue. Era eleccion deth nau sindic s'a de hér, peth procediment
qu'establis er article 41, en ua session plenaria convocada automaticament tas
dotze ores deth dotzau dia abil seglient ath dera votacion der acord a quin se
restaque er ahér de confidanga e eth sindic cessant non pot éster candidat ara
eleccion.

8. S'er ahér de confidanca s'a presentat per ¢d que tanh ara aprobacion des
pressuposti e non se supére, en termini d'un mes a compdar dera data dera
votacion, s’a de presentar ua mocion de censura contra eth sindic; s'era mocion
de censura non se presente o non s'aprove, es pressuposti se considéren
automaticament aprovadi e eth sindic se manten en cargue.

Capitol V. Institut d'Estudis Aranesi - Academia Aranesa dera Lengua
Occitana

Article 46. Natura

1. Er Institut d'Estudis Aranesi - Academia Aranesa dera Lengua Occitana ei ua
corporacion de dret public independenta des administracions publiques, de
caractér academic e damb personalitat juridica propria.

2. Er Institut d'Estudis Aranesi - Académia Aranesa dera lLengua Occitana ei
inscrita en Registre d'Académies de Catalonha.

3. Er Institut d'Estudis Aranesi - Académia Aranesa dera Lengua Occitana se
regis pes estatuts de regim intérne e govém.

Titol IV. Des poiestats € es competéncies
Capitol |. Disposicions generaus

Article 47. Potestats
1. Corresponen ath Conselh Generau d'Aran es potestats segientes:

a) Era potestat normativa, tant en encastre administratiu intérne coma enta
regular es activitats privades.

b) Era potestat d'autoorganizacion, includida era de crear organismes e
empreses o d'associar-se o participar en organismes o0 empreses amassa
damb autes administracions o particulars.

c) Es potestats de planificacion e programacion.

d) Era potestat de crear e regular es servicis de besonh entar exercici des sues
competéncies.

e) Era potestat expropiatoria.
f) Es potestats d'inspeccion e sancion.
g) Es potestats de proteccion e recuperacion des sons bens.

h) Era resta de potestats e prerrogatives que corresponen as entitats publiques
de natura territoriau.

2. Eth Conselh Generau d’Aran pot:
a) Exercir era iniciativa publica ena activitat economica.

b) Negociar e soscriuer acords, convénis, concerts o contractes damb autes
administracions o damb empreses privades.

Article 48. Competéncies

1. Eth Conselh Generau d'Aran a es competéncies propries que determine eth
capitol 1I d'aguest titol, quines li autregen d'autes leis e es qu'es leis de
Catalonha autregen as conselhs comarcaus e as conselhs de vegueria, 0 as
organs que les substituisquen, enes térmes dera legislacion aplicabla.

2. Eth Conselh Generau d'Aran a es competéncies que li delegue o li assigne
era Generalitat e exercis era gestion ordinaria des servicis propris enes térmes
que determine er article 49.1.

3. Eth Conselh Generau d'Aran pot amiar a térme, mejangant er exercici
prealable dera sua potestat normativa enes matéries que son dera sua
competéncia e tostemp que non transgredisque es leis, tota sorta d'activitats e
servicis que requerisquen es interessi generaus d'Aran. En quinsevolhe cas,
eth Conselh Generau d'Aran pot promdir, en encastre des sues competéncies,
tota classa d'activitats e prestar toti es servicis publics que contribuisquen a
satisfer es besonhs e es interéssi d'Aran.

4. Corresponen ath Conselh Generau d'Aran es competéncies que li an estat
transferides pera Generalitat enquiara entrada en vigor d’aguesta lei.

Article 49. Regim de competéncies

1. Es delegacions e era gestion ordinaria de servicis dera Administracion dera
Generalitat ath Conselh Generau d'Aran se regissen per ¢o qu'establis era
legislacion generau de regim juridic des administracions publiques e deth
procediment administratiu comun e pera legislacion de regim locau.

2. Enes ahérs relatius ara organizacion des servicis e as procediments
d'intervencion, es disposicions de caractér generau adoptades peth Conselh
Generau d'Aran en desplegament e aplicacion des leis deth Parlament en Aran
s'apliquen damb caractér preferent as reglaments executius aprovadi peth
Govern dera Generalitat, qu'en aguesti casi son d'aplicacion supletoria.

Article 50. Transferéncia de competéncies e dotacion economica

1. Eth Govérn dera Generalitat a d’acordar damb eth Conselh Generau d'Aran
eth traspas des servicis e des recorsi materiaus e umans e era dotacion
economica que corresponen as naues competéncies atribuides per aguesta lei
ath Conselh Generau d'Aran.

2. Es prepauses de traspas e era avaloracion dera dotacion economica
corresponenta an d'éster hétes pera Comission Bilaterau Govérn dera
Generalitat - Conselh Generau d'Aran que regule er article 84. Ena analisi des
avaloracions des servicis traspassadi s’an de tier en compde tant es costi
diréctes coma es indiréctes e d'inversion que corresponen.

Capitol !l. Competéncies enes diuérsi sectors dera accion publica

Article 51. Lengua e cultura

1. Eth Conselh Generau d'Aran a competéncia plena eth tot aquerd referent ath
foment, era normalizacion e era regulacion dera utilizacion der occitan,
nomentat aranés en Aran, cossent damb es leis de caractér generau en vigor
en Catalonha en matéria de politica linglistica e d'educacion.

2. Eth Conselh Generau d'Aran a competéncia plena enes encastres seglents:
a) Eth foment e era promocicn dera cultura aranesa e occitana.

b) Er emparament, era conservacion, era gestion e era administracion deth
patriméni culturau.

¢) Es servicis d'arqueologia.
d) Era execucion des politiques sus promocion e difusion culturau.

&) Archius e hons documentaus.

3. Eth Conselh Generau d'Aran a de velhar pera conservacion, era promocion e
era difusion dera cultura aranesa, comprenuda coma part dera occitana, en
totes es diferentes expressions. De manéra especiau, a de garantir era
conservacion e promdir er enriguiment deth patrimoni istoric, culturau,
arqueologic, documentau, juridic, paisatgistic, artistic, scientific, etnologic,
geologic e industriau d'Aran e des bens que lo intégren, quinsevolhe que'n
sigue eth regim juridic e era titolaritat.

4. Era Generalitat e era Administracion der Estat, cossent damb es sues
competéncies, an de cooperar damb eth Conselh Generau d'Aran ena
proteccion e promocion dera cultura aranesa e occitana, e tanben dera lengua
propria d'Aran, enes encastres autonomic, estatau e internacionau.

5. Eth Conselh Generau d'Aran a de promoir acords de collaboracion damb es
entitats locaus d’Aran enta que parlicipen ena conservacion, era promocion e
era difusion dera cultura aranesa, cossent damb es competéncies que les
atribuisquen es leis.

6. Correspon ath Conselh Generau d'Aran era gestion de toti es centres
culturaus publics e d'interés generau de titolaritat dera Generalitat.

7. Correspon ath Conselh Generau d'Aran préner, entath son encastre
territoriau, es decisions en matéria de planificacion e execucion des plans dera
Generalitat enta equipaments culturaus, qu’'an de garantir enta Aran dotacions
proporcionaus as previstes entara résta de Catalonha.

8. Eth Conselh Generau d'Aran a d'impulsar es iniciatives de besonh enta
coordinar es esforci damb era resta de territoris occitans en favor dera
promocion e era preservacion dera lengua, sens perjudici des articles 24 e 25 e
dera disposicion addicionau dusau dera Lei 35/2010, der 1 d'octobre, der
occitan, aranés en Aran.

9. Eth departament dera Generalitat que geris es ajudes entas indUstries
culturaus e eth suport entara promocion dera lengua propria d'Aran en
quinsevolhe des encastres restacadi damb era cultura, es industries culturaus,
era creacion culturau o es mejans de comunicacion a d'includir enes sues
decisions mecanismes de participacion e coordinacion damb eth Conselh
Generau d'Aran.

Article 52. Dret civiu aranés

1. Eth Conselh Generau d'Aran, per miei des organs competenti, en
collaboracion damb era Comission de Codificacion de Catalonha, a de velhar
per preservar es institucions juridiques araneses recuelhudes ena Querimonia e
era resta de privilégis contengudi enes institucions de dret civiu privat e de dret

public.

2. Eth Conselh Generau d'Aran, en collaboracion damb era Comission de
Codificacion de Catalonha, a de prepausar ath Govern dera Generalitat es
mesures entara actualizacion des figures de dret civiu privat e de dret public
aranés que considere de besonh enta garantir-ne er avier.

Article 53. Regim locau

1. Corresponen ath Conselh Generau d'Aran es facultats qu'era legislacion dera
Generalitat atribuis as conselhs comarcaus e as organs creadi pera normativa
qu'establis era division territoriau de Catalonha per ¢o que tanh as activitats e
es servicis de competéncia municipau, era assisténcia as municipis e era
cooperacion damb aguesti.

2. Corresponen ath Conselh Generau d'Aran es competéncies e es facultats
qu'era legislacion catalana de regim locau atribuis ath Govern e ara
Administracion dera Generalitat en matéria de denominacion, simbeus e territori
des municipis aranesi.

Article 54. Ordenacion deth territori e urbanisme

1. Eth Conselh Generau d'Aran a de participar ena elaboracion, era tramitacion,
era aprobacion, era execucion e eth seguiment des estruments de planificacion
territoriau e de planificacion urbanistica dera Generalitat gu'afécten Aran. Quan

er encastre territoriau des estruments de planificacion territoriau non
excedisque eth d'Aran, eth Conselh Generau d'Aran pot exercir era iniciativa
enta formular-les, modificar-les e revisar-les.

2. Correspon ath Conselh Generau d'Aran era competéngcia entar establiment e
era regulacion des estruments de gestion urbanistica e tanben deth
procediment de framitacion e aprobacion definitiva.

3. Eth Conselh Generau d'Aran pot formular, tramitar, aprovar e executar,
laguens des limits des potestats qu'era legislacion urbanistica atribuis as
ajuntaments per ¢o que tanh ath son planejament urbanistic, plans urbanistics
qu'excedisquen er encastre d'un solet municipi, a peticion expressa des plens
des ajuntaments.

4. Eth Conselh Generau d'Aran podt exercir es competéncies dera
Administracion dera Generalitat en exercici supietori des foncions de disciplina
urbanistica des ajuntaments, de manéra coordinada damb era Administracion
dera Generalitat.

5. Eth Conselh Generau d'Aran a compseténcia enta eméter es informes
sectoriaus relatius as competéncies transferides en marc dera tramitacion des
expedients e des tramits urbanistics, e tanben enta elaborar era prepausa der
informe iniciau gue s'a de sométer ara Comission d'Urbanisme d'Aran.

6. Es competéncies qu'era legislacion urbanistica atribuis as comissions
territoriaus d'urbanisme son exercides pera Comission d'Urbanisme d'Aran,
integrada peth Conselh Generau d'Aran damb era participacion dera
Generalitat. Aguesta comission a d'auer un reglament propri que n'establisque
eth regim de foncionament e era composicion, cossent damb es competéncies
de cada administracion.

7. Cotrespon ara Comission d'Urbanisme d'Aran era competéncia entara
aprobacion iniciau e era definitiva des estruments de planejament director
qu'afécten solament er encastre d'Aran. En cas que siguen planejaments
d'encastres ferritoriaus o directors qu'afecten d'auti encastres territoriaus
diferenti deth d'Aran, era Comission d'Urbanisme d'Aran a d'aprovar
iniciaument e provisionaument eth document damb referéncia ar encastre
d'Aran, e correspon ath departament dera Generalitat competent en materia
d'urbanisme d'aprovar-io de manéra definitiva.

8. Era determinacion der emplagament d'infrastructures e equipaments tant
dera Generalitat com de titolaritat estatau en Aran requeris era participacion
prealabla deth Conselh Generau d'Aran damb era Generalitat ena elaboracion
der informe dera Comission Bilaterau Generalitat - Estat.

9. Correspon ath Conselh Generau d'Aran era competéncia en mateéria de dret
de reversion enes expropriacions urbanistiques executades en Aran en marc
dera legislacion estatau.

Article 55. Ensenhament

1. Aran se constituis coma zona educativa, cossent damb ¢o qu'establis era
legislacion reguladora dera educacion en Catalonha.

2. Per arrasons d'especificitat lingUistica, es servicis propris deth departament
dera Generalitat competent en matéria d'ensenhament —servicis educatius e
escoles d'adults en territori d'Aran— an Aran coma unic referent territoriau.

3. Eth Conselh Generau d'Aran a de velhar per qu'es curriculums lingUistics ena
varietat aranesa der occitan des centres educatius s'ajusten ara legalitat en
vigor e as critéris que determine aguesta lei.

4. Eth Conselh Generau d'Aran, damb era collaboracion deth departament
competent en matéria d'ensenhament, ei competent enta prestar es segtients
servicis relacionadi damb era educacion: fransport escolar, minjador escolar,
servicis extraescolars, elaboracion e produccion de libres de téxte, materiaus
didactics e auxiliars de conversa ena varietat aranesa der occitan e formacion
permanenta deth professorat ena lengua e era cultura d'Aran.

5. Eth Conselh Generau d'Aran a de collaborar, mejangant es acords
corresponenti damb eth departament competent en materia d'ensenhament e
en coordinacion damb aguest, ena gestion de beques e ajudes entar estudi.

Article 56. Sanitat e salut publica

1. Correspon ath Conselh Generau d'Aran, cossent damb era normativa
aplicabla en aguesta matéria, cossent damb era planificacion deth departament
competent en matéria de salut e deth Servici Catalan dera Salut e sens
perjudici des competéncies en aguesta materia dera Administracion dera
Generalitat, en exercici des competéncies traspassades en matéria de sanitat e
salut publica, gu'includissen es foncions seglientes:

a) Era organizacion, eth foncionament, era avaloracion e eth contrardtle des
centres, servicis e establiments sanitaris e sociosanitaris deth sistema sanitari
public.

b) Era gestion e era execucion des servicis, es accions e es programes publics
en materia de promocion e proteccion dera salut e prevencion de malauties,
gu'includissen totes es matéries en encastre dera salut publica e laguens deth
territori d'Aran.

c) Era gestion e administracion des centres, servicis e establiments de
proteccion dera salut e d'atencion sanitaria e sociosanitaria de caractér public,
e tanben era gestion des prestacions propries deth sistema sanitari public.

2. En atencion ara sua complexitat e cossent damb es principis reguladi pera
legislacion aplicabla en aguesta matéria, s’an d’exercir de manéra compartida
entre eth Conselh Generau d'Aran e era Administracion dera Generalitat es
foncions seglientes:

a) Era organizacion, era planificacion e era gestion des prestacions des servicis
sanitaris, sociosanitaris € de salut mentau de caractér public.

b) Era organizacion e era planificacion des mesures e des accions destinades a
preservar, protegir e promoir era salut publica en foti es encastres.

¢) Era planificacion des recorsi sanitaris de cobettura publica e era
coordinacion des activitats privades damb eth sistéma sanitari public.

3. Eth Conselh Generau d'Aran, cossent damb eth departament dera
Generalitat competent en matéria de salut, a de participar enes organs de
gestion politica e tecnics qu'afécten decisions dera sua competéncia.

Article 57. Esports e 1éser

1. Corresponen ath Conselh Generau d'Aran es competéncies segilientes en
materia d'esport;

a) Eth foment, era divulgacion; era planificacion, era coordinacion, era

execucion, er assessorament, era implantacion e era projeccion dera practica
dera activitat fisica e der esport en Aran.

b) Eth foment e era promocion der associacionisme esportiu.
c) Era planificacion e era promocion deth hilat d'equipaments esportius.

d) Era participacion ena prevencion dera violéncia enes espectacles publics
esportius.

e) Eth registre d'entitats que promon e organizen era practica dera activitat
esportiva damb sedenca en Aran.

2. Eth Conselh Generau d'Aran exercis competéncies en matéria de léser,
gu'includissen eth foment e era regulacion des activitats que se hén en Aran e
era promocion des entitats qu'an per fin era realizacion d'activitats de leser.

3. Ei competéncia deth Conselh Generau d'Aran era gestion d'installacions e
equipaments entar esport e eth 1éser propris o dera Generalitat, includida era
gestion des centres de tecnificacion.

4. Eth Conselh Generau d'Aran a competéncia entath desplegament des
mesures definides enes plans d'equipaments esportius dera Generalitat.

5. Eth Conselh Generau d'Aran pot participar enes entitals e es organismes
d'encastre autonomic, estatau, européu e internacionau qu'agen per objécte eth
desvolopament der esport en Aran.

6. Eth Conselh Generau d'Aran a competéncia enta establir eth regim juridic
des federacions e clubs esportius e des entitais araneses que promon e
organizen era practica der esport e era activitat fisica en encastre d'Aran, e
tanben entara declaracion d'usatge public des entitats esportives.

Article 58. Joenessa

Corresponen ath Conselh Generau d'Aran es competéncies seglientes en
materia de joenessa:

a) Era regulacion, era gestion, era intervencion e era politica administrativa
d'activitats e installacions dirigides as joens.

b) Era gestion des aubérges de joenessa.
c¢) Era gestion dera Oficina de Servicis ara Joenessa d'Aran.

d) Era planificacion, era ordenacion, era execucion e era avaloracion de
politiques, plans e programes adrecadi as joens, qu'includissen, entre auti
objectius:

1ér. Er accés des joens ar abitatge.

2au. Es politiques transversaus de joenessa en salut, benéster, educacion e
auti servicis as persones.

3au. Es plans d'emancipacion juvenila.

4au. Eth foment des politiques de joenessa e era promocion de servicis
compartidi entre municipis, era coordinacion e er assessorament d'aguesti.

e) Era promocion der associacionisme juvenil, des iniciatives de participacion
des joens, dera mobilitat internacionau e deth torisme juvenil.

Article 59. Servicis sociaus

1. Corresponen ath Conselh Generau d'Aran, cossent damb era normativa e
era planificacion dera Generalitat, es competéncies seglientes en matéria
d'accion sociau:

a) Era gestion des servicis sociaus d'atencion primaria.

b) Era gestion des servicis sociaus especializadi, includidi es adregadi ara gent
grana, as mainatges e as persones en situacion de dependéncia o damb
andicap, e era avaloracion d'aguesti servicis segons es critéris establidi pera
Generalitat.

c) Eth foment des centres aucupacionaus entas persones damb andicap.

2. Era atencion ara complexitat dera materia e ath hét qu'eth sistéma aranés de
servicis sociaus ei part deth sistéma catalan de servicis sociaus, s'an d'exercir
de manéra compartida entre eth Conselh Generau d'Aran e era Generalitat,
cossent damb era legislacion dera Generalitat, es competéncies seglientes:

a) Es relatives as encastres establidi pera Lei 12/2007, der 11 d'octobre, de
servicis sociaus e peth desplegament dera cartéra de servicis sociaus.

b) Es servicis sociaus de besonh entara aplicacion dera Lei der Estat 39/2006,
deth 14 de deseme, de promocion dera autonomia personau e atencion as
persones en situacion de dependéncia.

3. Eth Conselh Generau d'Aran a de participar ena gestion des recorsi
economics dera Generalitat destinadi ara accion sociau, que s’an d'incrementar
de manéra proporcionau ar increment des sues competéncies en aguesta
materia, cossent damb eth principi de sufisenga financéra e damb ¢o que
determine eth titol VI sus eth finangament deth Conselh Generau d'Aran.

4. Eth Conselh Generau d'Aran a de promdir politiques transversaus que
garantisquen er accés en condicions d'igualtat as servicis sociaus.

5. Eth Conselh Generau d'Aran a de velhar pera organizacion, era planificacion
e era organizacion deth hilat de servicis sociaus publics cossent damb es
critéris de proximitat, coesion sociau e accés a toti es recorsi e hilats sociaus de
besonh.

6. Correspon ath Conselh Generau d'Aran eth desvolopament dera politica
d'integracion des persones immigrades en marc des sues competéncies e era
participacion enes decisions dera Generalitat sus aguesta matéria qu'afécten
de manéra especiau Aran.

Article 60. Abitatge

1. Eth Conselh Generau d'Aran a es competéncies relatives a solér e abitatge,
especiaument era promocion e era gestion der abitatge public, tant eth destinat
ara venta coma ath regim de loguér.

2. Eth Conselh Generau d'Aran exercis, en regim de delegacion, es
competéncies des servicis territoriaus dera Generalitat entara concession
d'ajudes entara reabilitacion d'abitatges e er autrejament des cedules

d'abitabilitat, sens perjudici des facultats de contrarotle e seguiment que
competissen enes servicis d'abitatge dera Generalitat. |

3. Eth Conselh Generau d'Aran pot crear ua entitat esturmentau de caractér
institucionau que, s'escatz, pot auer era condicion d'Administracion actuanta.

Article 61. Miei ambient

1. Eth Conselh Generau d'Aran exercis es competéncies entara proteccion e
era gestion deth miei ambient e es facultats entara execucion des leis en vigor
en aguesta matéria cossent damb es decréts de transferéncia de competéncies
e servicis, e tanben entar establiment de mesures addicionaus de proteccion.

2. Eth Conselh Generau d'Aran, prealablament ara tramitacion e ara aprobacion
de quinsevolhe ndrma en matéria de mieiambient en Aran, a d’informar ara Ge-
neralitat enes encastres en qué per arrasons de gestion s'i age de coordinar.

3. Eth Conselh Generau d'Aran interven enes procediments de contrarotle des
activitats privades e publiques que poden afectar eth miei ambient, reguladi
pera legislacion de prevencion e contrarotle ambientau d'activitats.

4. Eth Conselh Generau d'Aran a d’elaborar un informe ambientau que:

a) Ei preceptiu s'ac establis expréssament era normativa reguladora deth
procediment e, en toti es casi, enes procediments d'avaloracion d'impacte
ambientau.

b) Ei constrenhent s'ei desfavorable o impdse mesures de proteccion enes
procediments d'autorizacion o licéncia d'activitats privades, e tanben enes
procediments en quini er informe sigue preceptiu.

5. Eth Conselh Generau d'Aran pot crear un cos d'agents mieiambientaus damb
foncions de vigilancia e contrarotle, de collaboracion ena gestion, de proteccion
e prevencion integrau deth miei ambient e de policia administrativa especiau.
Es membres d'aguest cos an d’auer era condicion d'agents dera autoritat en
exercici des sues foncions, as eféctes establidi legaument.

6. Era Generalitat a de garantir era participacion e era collaboracion deth
Conselh Generau d'Aran en subministrament d'informacion meteorologica e
climatica, includidi eth contrarotle e eth seguiment des situacions
meteorologiques de risc, cossent damb ¢o qu'establis er article 144.5 der
Estatut d'autonomia de Catalonha.

Article 62. Patrimoni e recorsi naturaus

1. Eth Conselh Generau d'Aran exercis competéncies ena ordenacion, era
planificacion, era gestion, era dendncia e era vigilancia des accions

relacionades damb era proteccion e era recuperacion des recorsi des
ecosistémes fluviaus e terréstres, includidi era fauna, era flora e es abitats.

2. Eth Conselh Generau d'Aran a afribuides competéncies ena ordenacion, era
planificacion, era gestion, era dendncia, era vigilancia e er exercici dera
potestat sancionadora dera activitat piscicdla e cinegetica, en exercici de
quines aprove annaument es plans tecnics piscicoles e cinegetics d'Aran.

3. Correspon ath Conselh Generau d'Aran, en matéria de delimitacion d'espacis
protegidi:

a) Era potestat enta declarar es figures de proteccion e delimitacion d'espacis,
bens, abitats e valors naturaus que meriten mesures especiaus de proteccion.
Era proposicion de declaracion de quinsevolhe espaci deth territori aranes
coma figura de proteccion especiau requeris era participacion prealabla deth
Conselh Generau d'Aran, des ajuntaments implicadi e des entitats municipaus
descentralizades afectadi.

b} Era gestion de toti es espacis limitadi ar encastre territoriau d'Aran.

¢} Era gestion e era vigilancia deth Hilat Natura 2000 e de toti es espacis
protegidi declaradi en son territori, includida era gestion des recorsi economics
restacadi ad aguestes figures de proteccion.

d) Era participacion enta aprovar es mapes deth paisatge e elaborar un catalog
deth paisatge en son encastre territoriau, damb era conformitat prealabla des
ajuntaments e es entitats municipaus descentralizades afectades.

4. Eth Conselh Generau d'Aran exercis en territdri d'Aran es foncions
d'Administracion forestau e a atribuit er exercici dera potestat sancionadora de
totes es matéries transferides. En matéria forestau, ei competéncia deth
Conselh:

a) Er establiment des mecanismes, en encastre territoriau d'Aran, entara
planificacion, era ordenacion e era conservacion des recorsi forestaus, e
tanben entara regulacion des profitaments en solér rustic e er autrejament des
autorizacions preceptives.

b) Era gestion forestau des bosqui d'utilitat publica apertenenti ath catalog
corresponent, lheuat dera competéncia en delimitacions e acotatges.

¢) Era declaracion de compatibilitat d'usatges e activitats damb eth caracter
d'utilitat publica des bdsqui.

d) Er establiment des mesures de prevencion e extincion d'incendis forestaus.

e) Era vigilancia e era potestat sancionadora en matéria d'acces motorizat ath
miei naturau e as espacis naturaus protegidi, includides es foncions

d'expedicion d'autorizacions, e tanben era capacitat de hér regulacions que
comporten un major proteccion.

5. Eth Conselh Generau d'Aran, damb era conformitat dera Generalitat, exercis
competéncies en establiment des mecanismes de gestion entara eliminacion de
bastiments e installacions en domeni idraulic des conques dera Garona, deth
Noguera Pallaresa e deth Noguera Ribagorgana en encastre d'Aran, e tanben
entara realizacion d'accions que s'executen enes trams urbans, cossent damb
es conveénis de gestion de conca signadi damb era Confederacion |drografica
der Ebre.

6. Eth Conselh Generau d'Aran a de disposar d'un servici de prevencion de
risqui naturaus, especiaument en encastre dera prediccion de lauegi e en dera
prevencion de risqui idrologics.

7. Eth Conselh Generau d'Aran a de collaborar damb es municipis aranesi ena
gestion des servicis de lordéres, recuelhuda e tractament de residus e
prestacion deth servici de tarcumer.

8. Eth Conselh Generau d'Aran exercis es competéncies d'execucion en son
territori des politiques e mesures d'educacion ambientau fixades pes leis de
Catalonha e peth Govérn dera Generalitat e pot definir e desvolopar pollthues
e mesures propries en aguesta matéria.

Article 63. Energia e mines

1. Eth Conselh Generau d'Aran participe ena planificacion des activitats de
produccion, emmagazinatge e fransport d'energia, ena tramitacion des
autorizacions requerides entas corresponentes installacions e ena promocion e
eth foment des energies renovables e dera eficiéncia energetica.

2. Eth Conselh Generau d'Aran participe ena regulacion, ena intervencion
administrativa e en contrardtle des mines e es recorsi minaires plagadi en
territori d'Aran e des activitats extractives, tant d'arids com termaus, que s'i
amien a terme.

Article 64. Activitats ruraus

1. Eth Conselh Generau d'Aran exercis competéncies en matéria de promocion
deth desvolopament e proteccion deth miei rurau e des activitats productives
que li son propries, especiaument dera agricultura, era ramaderia, es
profitaments forestaus e es productes artesanaus dera industria
agroalimentaria, e participe ena gestion des ajudes e des hons européus o des
autes administracions competentes.

2. Eth Conselh Generau d'Aran exercis competéncies ena aplicacion e era
gestion des accions en matéria de sanitat, igiéna, benéster e produccion
animaus.

3. Eth Conselh Generau d'Aran podt organizar e promoir héires e concorsi
agricoles, ramadeérs e forestaus.

4. Corresponen ath Conselh Generau d'Aran era autorizacion e eth registre des
nucleéus zoologics en encastre d'Aran.

Article 65. Torisme

1. Eth Conselh Generau d'Aran a competéncia enta desvolopar activitats e dar
servicis de promocion toristica, includida era gestion dera informacion, era
senhalizacion e era difusion toristiques.

2, Eth Conselh Generau d'Aran exercis es competéncies des servicis
territoriaus dera Generalitat en matéria de contrarotie des establiments toristics
e participe ena gestion des ajudes publiques ath sector.

3. Eth Conselh Generau d'Aran a de participar enes organs de promocion
toristica qu'agen relacion damb Aran enta facilitar era coordinacion entre es
establiments propris e auti plagadi en territori d'Aran.

Article 66. Comérg e consum

1. Eth Conselh Generau d'Aran exercis competéncies d'organizacion e
execucion en materia de comérg interior, gu'includissen era formulacion e era
aprobacion de plans e programes de promocion e organizacion comerciau e
era autorizacion de dubertura e ampliament de comérci.

2. Eth Conselh Generau d'Aran exercis competéncies en matéria de promocion
e autorizacion d'activitats heiraus.

3. Eth Conselh Generau d'Aran exercis competéncies en-matéria de proteccion
e promocion de drets e interéssi des consumidors, includida era gestion des
servicis de mediacion entre provedidors e consumidors e d'informacion e
defensa de consumidors e usatgérs.

4. Correspon ath Conselh Generau d'Aran era participacion ena formacion, era
educacion e era informacion enta consumidors e usatgérs.

5. Eth Conselh Generau d'Aran participe ena redaccion des normes derivades
dera politica d'implantacion d'equipaments comerciaus dera Generalitat.

Article 67. Promocion dera economia

1. Eth Conselh Generau d'Aran exercis competéncies en matéria de promocion
e organizacion dera activitat economica, includida era gestion de plans, hons e
programes, dera Generalitat o estataus, adrecadi ath foment dera activitat
economica, ara promocion dera aucupacion e ara proteccion des persones en
caumatge.

2. Eth Conselh Generau d'Aran exercis competéncies en matéria de promocion
e organizacion dera artesania e de planificacion dera industria en Aran.

3. Eth Conselh Generau d'Aran a de crear er Observatori Socioeconomic
d'Aran, damb es objectius, entre auti, d'estudiar, actualizar, gerir e prepausar
mesures e accions as administracions publiques e ath conjunt dera societat
aranesa en benefici der interés generau. Era composicion, era estructura, es
foncions e era organizacion der Observatori s'establissen per reglament.

4. Eth Conselh Generau d'Aran a de crear era Oficina de Govern Dubért damb
es objectius segiients: '

a) Promoir era transparéncia e er accés ara informacion publica.

b) Potenciar era participacion dera ciutadania aranesa enes politiques
publiques.

c¢) Garantir era rendicion de compdes des institucions araneses.
d) Velhar pera melhora dera qualitat democratica.

5. Era composicion, era estructura, es foncions e era organizacion dera Oficina
de Govérn Dubért s'establissen per reglament.

Article 68. Universitats e recérca

1. Eth Conselh Generau d'Aran participe ena gestion deth sistéma de béques e
ajudes entara formacion universitaria e, en generau, ena promocion der acces
dera poblacion aranesa ara universitat.

2. Eth Conselh Generau d'Aran a de collaborar damb era Generalitat en matéria
de politica de recérca, desvolopament e innovacion, e participar ena gestion
des ajudes e es béques instituides damb aguesti objectius.

3. Eth Conselh Generau d'Aran amassa damb era Generalitat a de participar

ena implantacion e eth foment dera universitat telematica.

Article 69. Tecnologies dera informacion e dera comunicacion

1. Eth Conselh Generau d'Aran exercis competéncies de promocion e gestion
de servicis des tecnologies dera informacion e eth coneishement, damb era fin
de garantir-i eth plen accés dera poblacion aranesa.

2. Eth Conselh Generau d'Aran a de promdir er establiment des infrastructures
de comunicacion de besonh entar accés plen dera poblacion aranesa as
servicis des tecnologies dera informacion e eth coneishement e participar ena
planificacion e eth contrarotle deth son emplagament, en tot velhar pera
proteccion deth paisatge e eth miei ambient e era salut des persones.

3. Correspon ath Conselh Generau d'Aran, cossent damb era normativa der
Estat, era competéncia en matéria de promocion dera existéncia d'un conjunt
minim de servicis d'accés universau e era participacion ena gestion deth
registre d'installadors d'infrastructures comunes de telecomunicacions e deth
registre de gestors de multiplexs en territori d'Aran.

Article 70. Infrastructures, dbres publiques e servicis de mobilitat

1. Eth Conselh Generau d'Aran exercis es competéncies de planificacion,
bastiment e mantenenga des carretéres e es camins dera sua titolaritat e
participe, mejangant era consulta institucionau de besonh, ena planificacion des
carretéres en encastre d'Aran.

2. Eth Conselh Generau d'Aran exercis era competéncia sus eliports, altiports e
d'autes infrastructures de ftransport en territori d'Aran que non agen
gualificacion legau d'interés generau. Aguesta competéncia includis:

a) Era planificacion e era gestion de toti es eliports, altiports, estacions
terminaus de carga e autes infrastructures de franspori.

b) Era gestion de domeni public de besonh entd prestar eth servici,
especiaument der autrejament d'autorizacions e concessions laguens des

recintes.

c) Eth regim economic des servicis, especiaument dera potestat tarifaria e era
recaptacion des tributs e cargues relacionadi damb era utilizacion dera
infrastructura e deth servici que preste.

d) Era delimitacion dera zona de setvicis des eliporis e altiports e era
determinacion des usatges, des equipaments e des activitats complementaries.

3. Eth Conselh Generau d'Aran a d’'eméter un informe damb caracter prealable
per ¢o que tanh ara qualificacion d'interés generau des oObres publiques que
s'executen integraument en territori d'Aran.

4. Cotresponen ath Conselh Generau d'Aran es competéncies sus era
planificacion, era autorizacion, era concession, eth contrardtle e era gestion de
servicis de transport de viatgérs que transcotren integraument laguens deth
territori d'Aran, e tanben era planificacion e era gestion deth servici de transport
escolar que tanben i transcorre integraument.

38



f(mlm* El president
Ml de la Generalitat de Catalunya

Article 71. Seguretat publica

1. Eth Conselh Generau d'Aran pot promoir era elaboracion de plans de
seguretat.

2. Eth Conselh Generau d'Aran participe enes conselhs locaus de seguretat e
ena Comission Regionau de Seguretat quan se tracten témes relacionadi damb
era coordinacion des cossi policers presents en territori d'Aran.

Article 72. Prevencion e extincion d'incendis, emergéncies e proteccion civiu

1. Eth Conselh Generau d'Aran exercis era competéncia de gestion des servicis
d'emergéncies e proteccion civiu, qu'includis era planificacion e era execucion
de mesures relatives as emergéncies, transport sanitari, rescats de montanha,
proteccion civiu, es servicis de prevencion e extincion d'incendis e era
collaboracion e coordinacion damb es servicis que depenen des ajuntaments,
tot sens perjudici dera collaboracion deth Conselh Generau d'Aran damb era
Generalitat e es autes comunitats vesies, e tanben der estat francés. Era
collaboracion damb es servicis dera Generalitat s'a d’amiar a terme mejangant
protocous establidi entre era Generalitat e eth Conselh Generau d'Aran.

2. Eth Conselh Generau d'Aran a es competéncies enta crear e gerir eth servici
de pompiérs, que pot éster integrat tant per volontaris coma per personau
contractat, e enta aprovar-ne era reglamentacion.

Article 73. Associacions, fondacions, corporacions de dret public e professions
titolades

Era Generalitat a de comunicar ath Conselh Generau d'Aran era creacion e era
modificacion des estatuts des associacions, es fondacions, es corporacions de
dret public e es professions titolades existentes e qu'exercissen en Aran, e
tanben es modificacions que se produsisquen enes estaments citadi e es
professions titolades susceptibles de registre.

Article 74. Denominacions e indicacions geografiques e de qualitat

1. Eth Conselh Generau d'Aran exercis sus eth son territori es obligacions de
proteccion derivades deth reconeishement d'ua denominacion d'origina o d'ua
indicacion geografica protegida.

2. Es autoritats competentes collaboren ena proteccion des denominacions
geografiques e de qualitat araneses dehora deth territori d'Aran e deuant des
institucions de proteccion europées e internacionaus.

Article 75. Estadistica

Era Generalitat a de facilitar ath Conseln Generau d'Aran es donades
estadistiques que corresponen ath territori d'Aran.

Article 76. Toponimia d'Aran

Correspon ath Conselh Generau d'Aran era competéncia ena defensa juridica e
processau des toponims d'Aran.

Article 77. Trabalh e relacions laboraus

1. Eth Conselh Generau d'Aran a competéncia ena elaboracion deth calendari
de dies hestérs enta tot eth territori d'Aran, sens perjudici deth calendari de dies
hestérs en vigor entar Estat e enta Catalonha.

2. Fth Conselh Generau d'Aran, en encastre d'Aran, exercis era competéncia
en formacion des demandants d'aucupacion e des trabalhadors en actiu.

3. Era Generalitat a de garantir era pariicipacion deth Conselh Generau d'Aran
ena negociacion collectiva e en registre des convénis collectius de trabalh quan
aguesti s'establisquen en encastre d'Aran.

Article 78. Mejans de comunicacion sociau e servicis de contengut audiovisuau

1. Era Generalitat a de garantir era participacion deth Conselh Generau d'Aran
ena gestion deth servici public de comunicacion audiovisuau dera Generalitat e
des servicis publics de comunicacion audiovisuau qu'afécten er encastre
d'Aran.

2. Eth Conselh Generau d'Aran pot crear un sistéma de comunicacion sociau e
audiovisuau publica propri enta Aran, gu’a d’éster dotat des mejans economics
e financérs sufisents entd mantier ua premsa escrita e ua radio e ua television
publiques damb es contenguts ena varietat aranesa der occitan.

Titol V. Des relacions deth Conselh Generau d'Aran damb era
Generalitat e damb es autes Institucions publiques

Article 79. Capacitat d'iniciativa legislativa

1. Eth Conselh Generau d'Aran pot exercir era iniciativa legislativa
reconeishuda per article 62.1 der Estatut d'autonomia de Catalonha enes
organs representatius des entifats supramunicipaus de caractér territoriau,
cossent damb ¢o qu'establis aguesta lei e era legislacion dera Generalital.

2. Quinsevolhe ahér relatiu as interéssi especifics d'Aran e ath desvolopament
deth son autogoveérn, includida era modificacion d'aguesta lei, pot ester objecte
dera iniciativa legislativa que pot exercir eth Conselh Generau d'Aran.

3. Sens perjudici de ¢o qu'establissen es apartats 1 e 2 e cossent damb er
article 94.4 der Estatut d'autonomia de Catalonha, eth Conselh Generau d'Aran
a de participar ena elaboracion des iniciatives normatives qu'afécten eth son
regim especiau.

Article 80. Participacion deth Conselh Generau d'Aran ena activitat
parlamentaria

1. Eth Conselh Generau d'Aran participe en procediment legislatiu quan se
debaten es iniciatives legislatives que poden afectar de maneéra dirécta eth
territori e eth regim especiau d'Aran o es competéncies e es recorsi deth
Conselh Generau d'Aran. Aguesta participacion includis especiaument era fasa
de debat en ponéncies e comissions.

2. Aumens un cop ar an s'a de celebrar un debat sus era situacion d'Aran e eth
desvolopament deth son autogovérn ena comission parlamentaria que
correspone, cossent damb eth Reglament deth Parlament. Aguest debat a de
comengar damb ua exposicion deth sindic.

3. Eth Parlament de Catalonha a de méter a disposicion dera sua Oficina
d'Aran es mejans materiaus e personaus de besonh enta poder complir era
foncion de suport e assessorament as representants des institucions d'Aran.

Article 81. Dera projeccion exteriora d'Aran

1. Eth Conselh Generau d'Aran a d'impulsar era projeccion exteriora d'Aran,
principaument tot aquerd relacionat damb era sua singularitat, € promoir es
interéssi en aguest encastre, sens perjudici des competéncies d'autes
administracions en matéria d'accion exteriora.

2. Eth Conselh Generau d'Aran a capacitat entd amiar a terme accions damb
projeccion exteriora que deriven diréctament des sues competéncies, sigue de
manéra dirécta o per miei dera participacion enes organs e organismes dera
Generalitat.

3. Era Generalitat a de garantir era participacion d'Aran ena accion
transfronteréra e interregionau cossent damb ¢o qu'establis er apartat 1.

4. Era Generalitat a de projectar e promoir er occitan, aranés en Aran, enta
qu'obtengue eth reconeishement internacionau.

5. Era Generalitat a de facilitar era participacion deth Conselh Generau d'Aran
ena Comunitat de Trabalh des Pirenéus enes encastres que lo afecten.

Article 82. Singularitat des relacions deth Conselh Generau d'Aran damb eth
Govérn dera Generalitat

1. Eth sindic se relacione institucionaument damb eth president dera
Generalitat.

2. Es relacions ordinaries entre eth Conselh Generau d'Aran e eth Govérn e era
Administracion dera Generalitat s'an de canalizar per miei dera Comission
Bilaterau Govérn dera Generalitat - Conselh Generau d'Aran e er organ establit
pera ndérma que regule era organizacion intérna dera Administracion dera
Generalitat. Aguest organ a d’incorporar ena sua denominacion era d'Aran.

3. Cossent damb er article 5, Aran non s'intégre en cap division territoriau
entara organizacion des servicis dera Generalitat e se relacione e se coordine
damb aguesta e damb es autes institucions publiques de Catalonha cossent
damb ¢b qu'establis aguesta lei. '

Article 83. Participacion enes decisions e coordinacion damb es servicis dera
Generalitat

1. Quan era Administracion dera Generalitat exercis competéncies que, per ¢d
qu'ei d'Aran, son autrejades ath Conselh Generau d'Aran, er organ dera
Administracion dera Generalitat que les exercis ena resta deth territori a de
garantir era participacion des representants deth Conselh ena planificacion e
programacion quan agd afécte er exercici des competéncies deth Conselh,
gspeciaument per ¢o qu'ei des matéries relacionades damb era montanha,
damb es recorsi naturaus e damb era résta de territoris d'Occitania. Aguest
organ tanben a de garantir era coordinacion des servicis dambdues
administracions e damb aguesta fin se pododen formalizar es convénis e
protocous corresponenti.

2. Era Generalitat a de garantir era participacion deth Conselh Generau d'Aran,
damb er acord prealable dera Comission Bilaterau Govérn dera Generalitat -
Conselh Generau d'Aran, enes organs de coordinacion, collaboracion o
participacion d'autes administracions o entitats en exercici de competéncies
dera Generalitat, quan i age coincidéncia, parciau o totau, entre es matéries
objécte dera activitat d'aguesti organs e aqueres que son objécte de
competéncies exercides peth Conselh Generau d'Aran.

3. Sens perjudici de ¢d gu'establis er apartat 1, es institucions catalanes an de
perméter qu'Aran pogue decidir, negociar e participar en toti es encastres

politics e tecnics d'estructures administratives, espanholes o europées, en quini
se prenen decisions qu'afécten Aran de manéra dirécta.

Article 84. Era Comission Bilaterau Govérn dera Generalitat - Conselh Generau
d'Aran

1. Era Comission Bilaterau Govérn dera Generalitat - Conselh Generau d'Aran
ei er organ permanent de relacion entre es govérns e es administracions dera
Generalitat e d'Aran as efectes seguents:

a) Eth desvolopament deth regim especiau d'Aran establit per aguesta lei
cossent damb es previsions der Estatut d'autonomia de Catalonha.

b) Era adopcion des acords de transferéncia de competéncies o traspassi de
bens e servicis que corresponen.

c) Er estudi, er impuls e, s'escatz, era autorizacion des estruments de
coordinacion e collaboracion entre es dus nivéus de govern e administracion.

d) Era participacion des institucions araneses enes procediments de prenuda
de decisions dera Generalitat.

2. Corresponen ara Comission Bilaterau Govérn dera Generalitat - Conselh
Generau d'Aran es foncions segientes:

a) Analisar era aplicacion d'aguesta lei e deth regim especiau gu'establis, e
tanben es iniciatives que se prepausen enta desplegar-la o reformar-la.

b) Estudiar, debater e hér prepauses entath desvolopament der autogovern
d'Aran e des institucions araneses.

c) Prepausar era transferéncia o era delegacion de competéncies dera
Generalitat ath Conselh Generau d'Aran e acordar es ftraspassi de bens e
servicis inerents as competéncies deth Conselh.

d) Impulsar es relacions de coordinacion e collaboracion entre eth Govérn dera
Generalitat e eth Conselh Generau d'Aran.

e) Definir es critéris e es mecanismes de collaboracion e coordinacion entre es
departaments e es servicis dera Administracion dera Generalitat e es deth
Conselh Generau d'Aran e conéisher e, s'escatz, resolver es incidéncies que se
presenten en desvolopament dera sua activitat.

f) Garantir er escambi d'informacion entre ambdues administracions, en toti es
encastres d'interés comun e, en particular, sus era execucion des acords
adoptadi pera Comission Bilaterau.

g) Facilitar era participacion deth Conselh Generau d'Aran enes iniciatives
normatives deth Govérn dera Generalitat que poden subervier directament en

autogovérn d’Aran e analisar es proposicions de lei gu'eth Conselh Generau
d'Aran presente en Parlament.

h) Exercir es foncions que li atribuis eth titol VI d'aguesta lei en encastre deth
finangament deth Conselh Generau d'Aran.

) Interpretar e resolver es dobtes que poguen sorgir en desvolopament der
autogoveérn d'Aran o ena execucion des acords dera Comission Bilaterau.

) Amiar a térme era coordinacion en matéria de normalizacion e politica
linglistica der occitan, aranés en Aran.

k) Garantir, cossent damb era Lei 35/2010, der 1 d'octobre, der occitan, aranés
en Aran, eth financament adequat e sufisent des politiques lingliistiques per ¢o
que tanh ar aranés e era coordinacion entre ambdues institucions en aguest
encastre.

3. Era Comission Bilaterau Govérn dera Generalitat - Conselh Generau d'Aran
ei integrada per un nombre pariér de representants deth Conselh e dera
Generalitat e ei copresidida peth conselhér corresponent e peth sindic.

4. Es acords dera Comission Bilaterau Govérn dera Generalitat - Conselh
Generau d'Aran s'adopten per consens entre es dues representacions.

5. Era Comission Bilaterau Govérn dera Generalitat - Conselh Generau d'Aran
adopte eth son reglament intérne e d'organizacion e foncionament per acord
des dues parts. Eth reglament determine era petiodicitat des relinions deth Plen
dera Comission, en tot garantir que s'amasse aumens un cop ar an.

Article 85. Es relacions deth Conselh Generau d'Aran damb es municipis

1. Es relacions entre eth Conselh Generau d'Aran e es municipis aranesi son
de collaboracion e coordinacion, entd servir damb eficacitat e eficiéncia es
interéssi d'Aran e des sues collectivitats, damb plen respécte veérs es
competéncies e era autonomia respectives.

2. Entad establir ua relacion periodica entre es ajuntaments e eth Conselh
Generau d'Aran, s'a de crear un conselh de bailes coma organ consultatiu e de
participacion, que s'a d’amassar aumens cada dus mesi.

Article 86. Aran e es naues divisions territoriaus de Catalonha

1. Cossent damb es articles 90 e 91 der Estatut d'autonomia de Catalonha, es
organs corresponenti an de transferir annaument ath Conselh Generau d'Aran e
as ajuntaments d'Aran era part des sues despenses correntes e d'inversion
que, segons critéris de proporcionalitat, corresponerie destinar a Aran, en

aplicacion des critéris en vigor e enes térmes que fixe era comission mixta
que’n he referéncia er apartat 2.

2. S’'a de crear ua comission mixta corresponenta ar encastre territoriau que
correspone, coma organ estable de coordinacion e collaboracion entre
institucions.

Article 87. Relacions de cooperacion

Eth Conselh Generau d'Aran pot establir acords de cooperacion e constituir
consorcis damb entitats territoriaus de Catalonha o dera résta der Estat e, per
arrasons de vesiat, damb Franca, s'atau ac aconselhe era prestacion de
servicis e eth desvolopament d'activitats.

Article 88. Participacion ciutadana

Eth Conselh Generau d'Aran a de promoir era implicacion des ciutadans en toti
es ahérs de govérn qu'impliquen eth territdori d'Aran e a de desvolopar es
estruments de besonh entath foment dera participacion ciutadana enes diferenti
encastres competenciaus que li atribuis aguesta lei.

Titol VI. Deth finangament deth Conselh Generau d'Aran

Article 89. Eth Hons entath finangcament deth Conselh Generau d'Aran

1. Era Lei de pressuposti dera Generalitat de Catalonha a de crear e dotar, en
qualitat de capitol especific, eth Hons entath financament deth Conselh
Generau d'Aran, damb era fin de garantir, ath marge deth finangament que’'n hé
referéncia er article 48.4, era sufisenga de recorsi deth Conselh Generau d'Aran
enta:

a) Corbir es despenses de foncionament ordinari deth Conselh.

b) Exercir es competéncies que li agen estat transferides e, en generau, es
gu'establissen aguesta e d'autes leis.

c) Desvolopar er autogovern.

2. Es recorsi deth Hons an d'éster ftransferidi per triméstres auancgadi ath
Conselh Generau d'Aran.

3. Eth Hons s’a de crear sens perjudici de ¢d qu'establis era Lei de pressuposti
dera Generalitat per ¢o que tanh as percentatges de participacion en favor deth
Conselh Generau d'Aran en Hons de cooperacion locau de Catalonha.

4. Eth Hons s'a de fixar cossent damb eth cost efectiu que comporte entath
Conselh Generau d'Aran er exercici des competéncies e autes despenses
que’'n hé referéncia er apartat 1, includidi es servicis transferidi pera
Administracion dera Generalitat, e cossent damb es prepauses que formule era
Comission Bilaterau Govérn dera Generalitat - Conselh Generau d'Aran.

5. Pendent eth procés d'elaboracion deth projécte de pressuposti dera
Generalitat, eth departament competent a d'informar ath Conselh Generau
d'Aran dera dotacion corresponenta ath Hons de cooperacion locau de
Catalonha entath Conselh Generau d'Aran entar exercici seglient.

6. Eth Conselh Generau d'Aran a autonomia enta aplicar es recorsi procedenti
deth Hons de cooperacion locau de Catalonha as servicis e autes activitats

dera sua competéncia.

Article 90. Autes assignacions o participacions ena Lei de pressuposti dera
Generalitat de Catalonha

1. Ath dela deth Hons entath finangament deth Conselh Generau d'Aran, es leis
de pressupodsti dera Generalitat tanben poden establir d'autes partides
especifiques entath Conselh Generau d'Aran, damb er objectiu de promair era
collaboracion deth Conselh en exercici des competéncies dera Administracion
dera Generalitat o enta arténher es fins d'aguesta.

2. Eth Conselh Generau d'Aran, s'escatz, tanben pdt obtier recorsi dera
Generalitat procedenti de partides finalistes adrecades a entitats territoriaus o
locaus.

Article 91. Tributacion propria

Cossent damb era normativa generau fiscau e tributaria, eth Conselh Generau
d'Aran pot prepausar ath Parlament de Catalonha er establiment per lei de
tributs propris d'Aran.

Article 92. Auti ingréssi

1. Eth Conselh Generau d'Aran, ath dela de finangar-se damb es recorsi
qu'establis aguest titol, se finance damb:

a} Ingréssi de dret privat.

b) Taxes e prétzi publics entara prestacion de servicis e entara realizacion
d'activitats dera sua competéncia.

¢) Contribucions especiaus entara execucion d'dbres o entar establiment,
ampliament o melhora des servicis dera sua competéncia.

d) Subvencions, multes e auti ingréssi de dret public.
e) Auti ingréssi que siguen procedenti.

2. Eth Conselh Generau d'Aran a de participar enes ingréssi des naues
divisions territoriaus de Catalonha qu'establissen es articles 90 e 91 der Estatut
d'autonomia de Catalonha, ena madeisha proporcion en qué exercisque es
sues competéncies.

3. Eth Conselh Generau d'Aran pot arrecéber aportacions des municipis
aranesi.

4. Eth Conselh Generau d'Aran pot participar enes tributs d'auti encastres
administratius.

Titol VII. Dera modificacion dera lei

Article 93. Procediment

Es disposicions d'aguesta lei poden eéster modificades mejangant eth
procediment de modificacion legislativa qu'establis er Estatut d'autonomia de
Catalonha:

a) Era iniciativa pot éster adoptada tant peth Conselh Generau d'Aran com peth
Goveérn dera Generalitat o eth Parlament de Catalonha.

b) Era Comission Bilaterau Goveérn dera Generalitat - Conselh Generau d'Aran
a d’'aprovar per unanimitat des sons membres era prepausa de modificacion
dera Lei, qu'eth Govérn dera Generalitat a d’aprovar coma projécte de lei e
presentar en Parlament entara tramitacion parlamentaria corresponenta.

c) Se non i a er acord dera Comission Bilaterau Govérn dera Generalitat -
Conselh Generau d'Aran que’'n hé referéncia era letra b, qui age adoptat era
iniciativa pot exercir-la directament deuant deth Parlament.

Disposicions Addicionaus
Pruméra. Reconeishement deth dret de decidir deth poble aranes

Eth Parlament de Catalonha reco'neish eth dret deth poble aranés a decidir eth
son futur.

Dusau. Integracion d'Aran ena division territoriau de Catalonha e referéncies
territoriaus

1. GO que dispose er article 5 d'aguesta lei s'a de compréner enes termes
establidi pera disposicion addicionau quatau dera Lei 30/2010, deth 3 d'agost,
de vegueries.

2. Es denominacions comarca e conselh comarcau non son aplicables a Aran e
ath Conseth Generau d'Aran. Tota referéncia en aguesti t&érmes enes normes
en vigor s'an de compréner hétes a Aran e ath Conselh Generau d'Aran.

Tresau. Referéncies ara Comission d'Urbanisme d'Aran

Es referéncies qu'era normativa en vigor hé ara Comission Territoriau
d'Urbanisme dera Val d'Aran se comprenen hétes ara Comission d'Urbanisme

d'Aran.

Quatau. Natura dera Lei

Cossent damb ¢O que dispdse er article 62.2 der Estatut d'autonomia de
Catalonha, aguesta lei a era natura de lei de desvolopament basic der Estatut.

Cincau. Revision deth model de finangament aranes

A compdar dera entrada en vigor d'aguesta lei, en un termini maxim de tres
ans, era Comission Bilaterau Govémn dera Generalitat — Conselh Generau
d'Aran a de revisar e estudiar era idoneitat deth modé! de finangament establit
peth titol VI e negociar e acordar es modificacions qu'esquéiguen. En
quinsevolhe cas, era modificacion totau o parciau d'aguest modél a de complir
es principis de transparéncia, estabilitat e coordinacion cossent damb es
prepauses deth Conselh Generau d'Aran sus aguesta materia.

Siesau. Paisatge e patrimoni culturau d'Aran

Eth paisatge e eth patrimoni culturau d'Aran son dues des caracteristiques
especiaus deth territori, e en conseqliéncia es administracions publiques an de
velhar d'ua manéra especiau per conservar-les e preservar-les.

Setau. Conselh Economic e Sociau d'Aran

Eth Conselh Generau d'Aran a d'impulsar eth foncionament deth Conselh
Economic e Sociau d'Aran.

Disposicions transitories

Pruméra. Aran ena lei electorau de Catalonha

1. Era Lei electorau de Catalonha a de tier en compde era singularitat istorica,
politica, culturau e linglistica d'Aran, e garantir-ne era representativitat en
Parlament.

2. Era Lei electorau de Catalonha a d’establir eth sistéma electorau enta Aran,
que modifique o ratifique er article 38, sus era eleccion des conselhérs
generaus. Aguest sistéma electorau a d’éster coerent damb es principis e es
critéris dera lei electorau que s'aprove e a de tier en compde es particularitats
d'Aran.

3. Mentre non s'aprove era Lei electorau de Catalonha, eth conselh electorau
competent entas eleccions en Aran ei eth conselh provinciau.

4. S'en termini de dus ans a compdar dera entrada en vigor d'aguesta lei non
s'aprove ua naua lei electorau, s'a d’aprovar un nau sistéma electorau enta
Aran, damb era participacion des institucions araneses, cossent damb er article
94.4 der Estatut d'autonomia de Catalonha.

Dusau. Eth Proom d'Aran

Mentre eth Conselh Generau d'Aran non regule es foncions deth Proom d'Aran,
aguestes son atribuides ath Sindic de Gréuges de Catalonha.

Tresau. Acords de fraspas de foncions e servicis

1. Era Comission Bilaterau Govérn dera Generalitat — Conselh Generau d'Aran
a d’establir eth calendari deth procés de traspas de foncions e servicis e,
s'escatz, acordar era résta de mesures normatives o institucionaus que s'agen
d’adoptar entara plena eficacitat des competéncies qu'aguesta lei atribuis a
Aran.

2. Sens perjudici de ¢d qu'establis er apartat 1, en moment dera entrada en
vigor d'aguesta lei, era Comission Bilaterau Govérn dera Generalitat — Conselh
Generau d'Aran a de negociar era dotacion deth Hons entath finangament deth
Conselh Generau d'Aran que’n hé referéncia er article 89.1.

3. Es acords de traspas de foncions e servicis an de determinar es servicis e es
recorsi qu'a d'assumir eth Conselh Generau d'Aran entar exercici des sues
competéncies e precisar, s'escatz, era delimitacion des foncions afectades peth
traspas e es formules de collaboracion entre ambdues administracions entar
exercici des competéncies respectives.

4. Go qu'establis aguesta disposicion non ei aplicable as matéries der article
48.4.

Disposicion derogatdria

S'abolis era Lei 16/1990, deth 13 de junhséga, sus eth regim especiau dera Val
d'Aran.

Disposicions finaus

Prumeéra. Modificacion deth Codi civiu de Catalonha

Se modifique er apartat 1 e s'ahig un apartat, eth 3, ar article 442-13 deth Codi
civiu de Catalonha, que réste redigit dera manéra seglenta:

«Article 442-13. Destinacion des bens

»1. Era Generalitat de Catalonha a de destinar es bens eretadi o eth son
producte o valor a establiments d'assisténcia sociau o a institucions de cultura,
preferentament deth municipi dera darréra residéncia abituau deth causant en
Catalonha. Se non n'i a en dit municipi, s'an de destinar as establiments o as
institucions dera comarca 0, se tanpoc non n'i a ena comarca, as de caractér
generau a cargue dera Generalitat. En cas d'Aran, es bens s’an de destinar as
establiments o as institucions d'Aran o, se tanpoc non n'i a en Aran, as de
caracter generau a cargue dera Generalitat.

»2. S'en cabau relicte i a finques urbanes, era Generalitat de Catalonha les a
de destinar preferentament ath compliment de politiques d'abitatge sociau,
sigue directament sigue reinvertint eth producte obtengut en alienar-les, segons
es sues caracteristiques.

»3. Eth Conselh Generau d'Aran ei receptor des bens eretadi en loc dera
Generalitat de Catalonha s'eth causant dera succession intestada a residéncia

en Aran.»

Dusau. Modificacion des hons deth modél de finangament autcnomic

Se se modifiquen es hons deth modél de finangament autonomic existents en
moment dera entrada en vigor d'aguesta lei, era Comission Bilaterau Govérn
dera Generalitat - Conselh Generau d'Aran a de determinar es transferéncies
que les substituisquen.

Tresau. Abilitacion de credit entara aplicacion dera Lei

S'autorize ath Goveéern dera Generalitat enta qu'abilite es crédits de besonh enta
aplicar es disposicions d'aguesta lei.

Quatau. Desplegament

Sens perjudici de ¢o qu'establis er article 49, s'autorize ath Govern dera
Generalitat enta que dicte es disposicions de besonh entath desplegament
d'aguesta lei.

Cincau. Consulta sus eth contengut dera Lei

Era Generalitat, damb era participacion deth Conselh Generau d'Aran, cossent
damb era Lei 10/2014, deth 26 de seteme, de consultes populares non
referendaries e d’'autes formes de participacion ciutadana, a d’iniciar un procés
informatiu e participatiu enta convocar, en un termini non superior a sies mesi a
compdar de londeman dera celebracion des eleccions locaus immediatament
posteriores ara aprobacion d'aguesta lei, ua consulta ath poble aranes enta
conéisher era opinion sus eth téxte aprovat.

Siesau. Entrada en vigor

Aguesta lei entre en vigor londeman d'auer estat publicada en Diari Oficial de la
Generalitat de Catalunya.

Per tant, ordeni a toti es ciutadans as quaus sigue d’aplicacion aguesta Lei
coopéren ath son compliment e gu'es tribunaus e es autoritats as quaus
pertoque la hésquen complir.

Palai dera Generalitat, 5 de hereuér deth 2015.

President dera Generalitat de Catalonha
7~

o {r/ /’f—_‘g-__-:am‘
—v‘f
_ff/
L™

Palau de la Generalilat 51
Placa de Sant Jaume, 4 .
08002 Barcelona




